
Kushtetuesja pezullon 
Ligjin për paga, arsimi dhe 
shëndetësia hyjnë në grevë

Gjykata Kushtetuese e Kosovës e ka
pezulluar përkohësisht Ligjin për
paga sipas kërkesës së Avokatit të
Popullit. Ligji për paga do të jetë i
pezulluar deri më 30 mars të këtij viti.
Punonjës në sektorë të ndryshëm
publikë tashmë kanë filluar t'i shpre-
hin pakënaqësitë e tyre. Disa punon-
jës në sektorë të ndryshëm publikë

kërkojnë që Ligji për paga të fillojë të
zbatohet dhe pagat e dhjetorit t'i
marrin me rritje, kurse disa të tjerë
kërkojnë që ky ligj të mos zbatohet.
Sindikata e Bashkuar për Arsim,
Shkencë dhe Kulturë (SBAShK) dhe
Federata Sindikale e Shëndetësisë së
Kosovës (FSShK) sot do ta fillojnë
grevën

GJYKATA KUSHTETUESE E REPUBLIKËS SË KOSOVËS KA PEZULLUAR ZBATIMIN E
LIGJIT PËR PAGA NË SEKTORIN PUBLIK

LV-ja dhe LDK-ja
vazhdojnë përpjekjet
për arritjen e 
marrëveshjes 
Lideri i Lëvizjes Vetëvendosje (LV), Albin Kurti, dhe ai i Lidhjes
Demokratike të Kosovës (LDK), Isa Mustafa, nuk janë takuar të
enjten, ndonëse një ditë më parë ishin pajtuar t'i shtojnë takimet
për arritjen e marrëveshjes për bashkëqeverisje. Lideri i LV-së ka
pranuar se ende nuk ka diçka konkrete në këtë drejtim, por që janë
duke bërë përpjekje për arritjen e marrëveshjes. "Ne jemi duke u
përgatitur që të qeverisim mirë. Sa i përket çështjes së bisedimeve
me LDK-në nuk mund të kem lajme të reja pa pasur rezultate
konkrete. Këtë jua kam thënë edhe më herët, po e përsëris sërish",
ka thënë Kurti

Kosova hap ambasadën në
Norvegji, ambasadori Emra
dorëzon letrat kredenciale

FAQE 3

FAQE 4-5

TIRANË, 112 DHJETOR -Në kuadër të
Samitit të Mbrojtjes së nismës
ShBA - Karta e Adriatikut, që u
zhvillua të mërkurën në Tiranë,
ku njëzëri u theksua mbështetja
për anëtarësimin e gjithë
vendeve të Evropës Juglindore
në strukturat euro-atlantike,
ministrja shqiptare e Mbrojtjes,
Olta Xhaçka, ka zhvilluar takime
të posaçme me homologë të saj.
Ministrja Xhaçka ka zhvilluar
një takim me ndihmës asistenten
e sekretarit amerikan të
Mbrojtjes, Laura Cooper, ku u
diskutua për marrëdhënien e

shkëlqyer mes dy vendeve tona
në fushën e mbrojtjes dhe
mundësinë e angazhimit të
Shqipërisë në misionin e 
NATO-s në Irak.
Ndërsa gjatë takimit të zhvilluar
me ministrin e Mbrojtjes të
Kosovës Rrustem Berisha,
Xhaçka e ka falënderuar për
ndihmën e menjëhershme dhe
të paçmuar të FSK-së pas
tërmetit të 26 nëntorit.
Me homologen nga Bosnjë e
dhe Hercegovina, Marina
Pendesh, siç tha ministrja, ramë
dakord për intensifikimin e

bashkëpunimit të ndërsjellë në
fushën e sigurisë.
Ministrat e mbrojtjes së Kartës së
Adriatikut A-5, në një deklaratë
të përbashkët të mërkurën
shprehën angazhimin për të
ndërtuar kapacitete të përbashkëta
ndaj fatkeqësive të natyrës. Në
deklaratën përfundimtare të
takimit në Tiranë, ministrat e
vendeve të Kartës së Adriatikut
nxitur edhe nga pasojat që
shkaktoi tërmeti i 26 nëntorit në
Shqipëri u shprehën se qëndrojnë
pranë popullit shqiptar në këto
çaste të vështira.

Shqipëri - ShBA, marrëdhënie të shkëlqyera në fushën e mbrojtjes

BRUKSEL, 112 DHJETOR - Konferenca
e donatorëve ndërkombëtarë në
ndihmë të Shqipërisë do të mba-
het më 19 ose 20 janar. Deklarata
erdhi nga presidenti i Francës,
Emmanuel Macron, gjatë një
mbledhje të liderëve të Këshillit
Evropian në Bruksel. Ai bëri thirrje

për të kontribuuar në rindërtimin
e zonave të dëmtuara nga tërmeti
i 26 nëntorit, ndërsa idenë e 
konferencës së donatorëve e dha
fillimisht në samitin e NATO-s në
Londër. "Do të flasim dhe për atë
që ka ndodhur në Shqipëri. Dua
të jap një mesazh solidariteti për

popullin shqiptar. Do të organizojmë
një konferencë ndërkombëtare
donatorësh për të qenë sa më
pranë Shqipërisë në këto
momente të vështira, ku dhjetëra
persona kanë humbur jetën dhe
mijëra të tjerë banesat", tha
Macroni.

Macroni udhëheq konferencën e donatorëve për Shqipërinë

TIRANË, 112 DHJETOR - Shqipëria e
fillon kryesimin e radhës së
OSBE-së për vitin 2020, ndërko-
hë që rajoni ku vepron organiza-
ta përballet me sfida të kon-
siderueshme sigurie dhe të
demokracisë. Në një diskutim
në Komisionin e Helsinkit, anë-
tarë të delegacionit të
Shqipërisë në Asamblenë
Parlamentare të OSBE-së, folën
për përparësitë që do t'i ndjekë
Tirana në vitin kur mban
kryesinë. Por mangësitë që
vazhdon t'i ketë Shqipëria në
procesin e demokracisë brenda
vendit, mund ta kufizojnë efek-
tivitetin e saj për zgjidhjen e
problemeve të ngjashme në
zonën e OSBE-së, ka njoftuar
voa.
Këshilltari politik i Komisionit të
Helsinkit, Bob Hand, tha se
kryesia e radhës organizatës më
të madhe rajonale në botë,
është një nder por edhe një
sfidë, në kushtet e agresionit rus
kundër Ukrainës dhe kërcën-

imeve ndaj vendeve të tjera
fqinjë, disa konflikteve rajonale,
rezistencës ndaj reformave
demokratike në disa vende dhe
zmbrapsjes serioze të
demokracisë në vende të tjera.
"Ne në Komisionin e Helsinkit
besojmë se përfaqësuesi më i
lartë i OSBE-së, duhet të
mishërojë frymën e 10 parimeve
të Helsinkit dhe zbatimit të të
gjitha angazhimeve të OSBE-së.
Kjo nuk do të thotë që duhet të
ketë një rekord të përkryer, dhe
madje as një nga më të mirët
mes 57 vendeve. Do të thotë që
të jetë duke ecur qartë në drej-
timin e duhur dhe të jetë qartë-
sisht i përkushtuar ndaj asaj
rruge. Kryesia kërkon kompe-
tencë dhe aftësi, por edhe
besueshmëri", tha Hand. 
Ditmir Bushati, kryetar i delega-
cionit të Shqipërisë në
Asamblenë Parlamentare të
OSBE-së dhe ish-ministër i
Jashtëm, tha se pas anëtarësim-
it në NATO (në vitin 2009), kjo

është arritja më e madhe e poli-
tikës së jashtme të Shqipërisë.
"Ne në Shqipëri, veçanërisht ky
delegacion, jemi shumë të
kënaqur me këtë sukses dhe ne
synojmë ta transformojmë këtë,
në një projekt uniteti kombë-
tar", tha ai.
Bushati tha se proceset
demokratike që pas vitit '90 kur
Shqipëria ishte konsumatore e
sigurisë, ishin të vështira dhe
shpesh të dhimbshme, por shtoi
se Shqipëria është tani një fak-
tor stabiliteti.
Rudina Hajdari, anëtare e opoz-
itës në delegacionin e
Shqipërisë, the se ky është një
hap madhor për vendin.
"Mendoj se është e rëndësishme
që kur vihemi përpara sfidave
që janë goxha të rëndësishme
për interesin e Shqipërisë, siç

është kryesimi i OSBE-së, duhet
të kemi vullnetin që të shfaqemi
bashkë me njëri tjetrin krah për
krah, për të treguar se Shqipëria
është në gjendje që të ketë një
unitet  kombëtar kur vjen fjala
për interesin e Shqipërisë", tha
ajo për "Zërin e Amerikës".
"Tani ne ndodhemi në një
udhëkryq goxha të vështirë,
sepse kemi probleme, sfida
brenda vendit tonë, por edhe në
kuadër të dialogut Kosovë-
Serbi", shtoi ajo.
Por ndasitë dhe krizat politike
në Shqipëri, ishin një temë e
pashmangshme duke pasur
parasysh që disa nga ato sfida
me të cilat përballet OSBE-ja
dhe do t'i duhet Shqipërisë të
merret si kryesuese e radhës, ajo
i ka ende të pazgjidhura plotë-
sisht vetë, si sistemi zgjedhor,

lufta kundër korrupsionit dhe
shteti ligjor, si edhe demokratiz-
imi.
Një shembull është debati i fun-
dit për paketën antishpifje, që
OSBE-ja ka sugjeruar të rishiko-
het por që qeveria deri tani
duket se nuk ka synim ta bëjë. 
Hand tha se çështje si kjo vënë
në pikëpyetje autoritetin moral
të Shqipërisë kur trajton çështje
të lirisë së medies në vende të
tjera. "Shqetësimi im kryesor
është se, është problematike për
Shqipërinë ë Shqipëria t'i ketë
këto ligje, por edhe do të jetë e
vështirë që Shqipëria që të ngre-
jë zërin për lirinë e shprehjes në
ato vende të OSBE-së që kanë
më shumë kufizime se
Shqipëria në këtë drejtim", i tha
Hand "Zërit të Amerikës".
"Shqipëria duhet të përparojë
në këto fusha, nëse do që si
kryesuese e OSBE-së, t'u bëjë
thirrje vendeve të tjera të marrin
hapa në një drejtim pozitiv", tha
ai. 
Bushati parashtroi përparësitë e
Shqipërisë si kryesuese e radhës,
përfshirë mbështetjen e misionit
të OSBE-së në Ukrainë, 
operacionet në terren me 
personelin e plotë dhe aktual,
promovimin e lirive themelore,
misionet e ODIHR-it për
vëzhgimin e zgjedhjeve dhe nxit-
jen e diplomacisë parlamentare
në shërbim të dialogut. 

Mundësitë dhe sfidat e Shqipërisë 
si kryesuese e OSBE-së

Në një diskutim në Komisionin e
Helsinkit u fol për përparësitë që do t'i
ketë Shqipëria, por u tha se mangësitë që
vazhdon t'i ketë vendi në procesin e
demokracisë brenda vendit, mund ta
kufizojnë efektivitetin e saj për zgjidhjen
e problemeve të ngjashme në zonën e
OSBE-së 

Albulena SS. MMAVRAJ

PRISHTINË, 112 DHJETOR - Gjykata
Kushtetuese e Republikës së
Kosovës ka vendosur që të
pezullohet zbatimi i Ligjit për
paga në sektorin publik. Në një
komunikatë për media të
Gjykatës Kushtetuese, thuhet të
zbatohet "masa e përkohshme
në kohëzgjatje deri më 30 mars
2020, nga data e nxjerrjes së
këtij vendimi" dhe të "pezullo-
het menjëherë zbatimi i këtij
ligji në kohëzgjatje të njëjtë".
Ligjin për paga, më 6 dhjetor të
këtij viti në Gjykatën
Kushtetuese e ka dërguar insti-
tucioni i Avokatit të Popullit
për, siç thuhet, "vlerësimin e
përputhshmërisë" së këtij ligji
me Kushtetutën. Ligji për paga
është miratuar në muajin
shkurt të këtij viti, kurse në fil-

lim të këtij muaji ka hyrë në
fuqi. 
Ky ligj rregullon rritjen e pagave
për 70 për qind të punëtorëve
në sektorin publik, kurse 30 për
qind mbeten jashtë. Por,
punonjës në sektorë të
ndryshëm publikë tashmë kanë
filluar t'i shprehin pakë-
naqësitë e tyre. Disa kërkojnë
që Ligji për paga të fillojë të
zbatohet dhe pagat e dhjetorit
t'i marrin me rritje. Kurse disa
të tjerë kërkojnë që ky ligj të
mos zbatohet për shkak se e
cilësojnë diskriminues.
Sindikatat që kërkojnë zba-
timin e ligjit tashmë kanë par-
alajmëruar greva. Federata
Sindikale e Shëndetësisë ka
paralajmëruar se më 13 dhjetor
2019, duke filluar nga ora 7:00
deri në orën 15:00, të mbahet
grevë e përgjithshme brenda
institucioneve shëndetësore.

Edhe Sindikata e Bashkuar për
Arsim, Shkencë dhe Kulturë
(SBAShK) për sot (e premte) ka
paralajmëruar grevë dyorëshe,
duke filluar nga çerdhet deri
tek universitetet.
SBAShK-u ka njoftuar se punë-
torët e arsimit në Kosovë do ta
shprehin kërkesën që pagat e
dhjetorit t'i marrin në bazë të
Ligjit për paga. "Këshilli
Drejtues i SBAShK-ut, pas
diskutimeve të shumta, e duke
përcjellë zërin e të punësuarve
në arsim, ka autorizuar
kryetarin e SBAShK-ut dhe
kryesinë që në koordinim me
Federatën e Sindikatës së
Shëndetësisë dhe atë të Policisë
të nisin bashkërisht veprimet
sindikale. Duke u bazuar në
këtë dhe në koordinim të plotë
me këto dy federata, të
premten, më 13. 12. 2019, mba-
het grevë dyorëshe parala-

jmëruese në çerdhe, në univer-
sitete dhe në të dy ndërrimet e
mësimit në të gjitha shkollat e
Kosovës, me kërkesën drejtuar
institucioneve që të punësuarit
në arsim dhe gjithë të tjerët
pagën e dhjetorit ta marrin
bazuar në Ligjin e pagave",
është thënë në njoftimin e
SBAShK-ut.
Sipas këtij njoftimi, greva
dyorëshe në çerdhe fillon nga
ora 6:30 deri në orën 8:30.
"Greva në universitete fillon në
orën 8:00 deri në orën 10:00.
Greva në shkollat e Kosovës
mbahet në dy orët e para në të
dy ndërrimet", është thënë në
këtë njoftim.
SBAShK-u ka paralajmëruar
institucionet përgjegjëse për
zbatimin e Ligjit për paga, se
greva dyorëshe në arsim është
alarmi i fundit dhe kushdo që
punon për t'i zhgënjyer punë-
torët e arsimit, shëndetësisë
dhe të policisë së Kosovës,
duhet ta dijë se do të përballet
me reagime shumë radikale
sindikale.
Pas vendimit të Gjykatës
Kushtetuese për ta pezulluar
Ligjin për pagat, Federata e
Sindikatave të Shëndetësisë së
Kosovës ka reaguar përmes një
njoftimi për media. FSShK-ja
ka bërë thirrje që punëtorët
shëndetësorë të vazhdojnë për-

gatitjet për grevën e sotme (e
premte). "I lusim të gjithë
punëtorët shëndetësorë që t'i
vazhdojnë përgatitjet për
grevën e nesërme, njëherësh
apelojmë të të gjithë që ta rua-
jnë qetësinë dhe njoftojmë
opinionin e gjerë se Federata e
Sindikatave të Shëndetësisë së
Kosovës do të fillojë takime
intensive me punëtorë që ta
nxjerrim opinionin e duhur në
lidhje me veprimet e ardhshme
sindikale. Njëherësh, njoftojmë
opinionin e gjerë që të gjitha
pasojat në rast të reagimit më
radikal të Federatës së
Sindikatave të Shëndetësisë së
Kosovës do t'i bartin poli-
tikëbërsit që, siç duket, kanë
dorë", është thënë në njoftimin
e FSShK-së. 
Edhe nënkryetari i Sindikatës
së Policisë së Kosovës, Shaban
Tasholli, ka thënë se kjo
sindikatë është e pakënaqur
me këtë vendim të kësaj
gjykate. "Jemi të pakënaqur.
Për dy vjet kemi punuar në këtë
ligj së bashku me qeverinë,
menaxhmentin e policisë,
Ministrinë e Punëve të
Brendshme. Ne nuk e kemi prit-
ur mirë vendimin e Gjykatës
Kushtetuese. Ne i kemi bërë
thirrje gjykatës që mos ta marrë
vendimin, por ta shikoj ligjin",
ka thënë Tasholli.

Gjykata Kushtetuese e Republikës së Kosovës ka pezulluar zbatimin e Ligjit për paga në sektorin publik

Kushtetuesja pezullon Ligjin për paga, 
arsimi dhe shëndetësia hyjnë në grevë

Gjykata Kushtetuese e Kosovës e ka pezulluar përkohësisht Ligjin për
paga sipas kërkesës së Avokatit të Popullit. Ligji për paga do të jetë i
pezulluar deri më 30 mars të këtij viti. Punonjës në sektorë të
ndryshëm publikë tashmë kanë filluar t'i shprehin pakënaqësitë e tyre.
Disa punonjës në sektorë të ndryshëm publikë kërkojnë që Ligji për
paga të fillojë të zbatohet dhe pagat e dhjetorit t'i marrin me rritje,
kurse disa të tjerë kërkojnë që ky ligj të mos zbatohet. Sindikata e
Bashkuar për Arsim, Shkencë dhe Kulturë (SBAShK) dhe Federata
Sindikale e Shëndetësisë së Kosovës (FSShK) sot do ta fillojnë grevën

PRISHTINË, 112 DHJETOR (ER) -
Presidenti i Republikës së
Kosovës, Hashim Thaçi, ka bërë
me dije se Fehmi Shaqirit ia ka
ndarë çmimin "Mjeshtër i
Madh" për kontributin e tij në
ruajtjen dhe promovimin e vler-

ave kombëtare shqiptare. "Me
çmimin 'Mjeshtër i Merituar' sot
e dekorova Fehmi Shaqirin, i cili
me dekada të tëra ka kontribuar
për ruajtjen dhe promovimin e
vlerave tona kombëtare. Ai i ka
dhënë shumë kulturës sonë në

Shqipëri, në Kosovë dhe kudo në
diasporën shqiptare. Familja
Shaqiri në vazhdimësi ishte e
angazhuar për ruajtjen e iden-
titetit tonë kombëtar", ka shkru-
ar Thaçi në llogarinë e vet në
"Facebook".

Fehmi SShaqiri nnderohet mme ççmimin ''Mjeshtër ii MMadh'

Muhamet KOCI

PRISHTINË, 112 DHJETOR - As të
enjten nuk ka pasur ndonjë
përpjekje të re të Lëvizjes
Vetëvendosje (LV) dhe Lidhjes
Demokratike të Kosovës (LDK)
për ta arritur marrëveshjen për
bashkëqeverisje. Lideri i
Lëvizjes Vetëvendosje, Albin
Kurti dhe ai i LDK-së, Isa
Mustafa, nuk janë takuar,
ndonëse një ditë më parë ishin
pajtuar që t'i shtojnë takimet
për arritjen e marrëveshjes për

bashkëqeverisje. 
Pretenduesi kryesor për 
kryeministër, Albin Kurti, e ka
pranuar se ende nuk ka diçka
konkrete mes këtyre dy subjekteve
politike. Ai ka deklaruar se LV-ja
dhe LDK-ja po përgatiten të
qeverisin mirë. "Ne jemi duke u
përgatitur që të qeverisim mirë.
Sa i përket çështjes së 
bisedimeve me LDK-në nuk
mund të kem lajme të reja pa
pasur rezultate konkrete. Këtë
jua kam thënë edhe më herët,
po e përsëris sërish. Sot nuk ka
takim, por do të ketë takime dhe

komunikime të vazhdueshme
dhe më të dendura derisa ta
arrijmë marrëveshjen që 
dëshirojmë", ka thënë Kurti,
duke shtuar se kur të ketë diçka
konkrete do të njoftohet 
opinioni publik. "Kur t'i kemi
rezultatet konkrete jap lajme të
reja. Por, rezultate konkrete nuk
ka. Presidenti i Kosovës e ka
shtyrë në maksimum datën se
kur do të mbahet mbledhja
konstituive për legjislaturën e
shtatë sepse data e fundit ka
qenë 26 dhjetori. Na ka dhënë
më shumë kohë se që na është

Edhe një ditë pas takimit që kanë pasur Albin Kurti dhe Isa Mustafa, kanë vazhduar polemikat mes zyrtarëve të Lëvizjes Vetëve

LV-ja dhe LDK-ja vazhdojnë përpje

Lideri i Lëvizjes Vetëvendosje (LV), Albin Kurti,
dhe ai i Lidhjes Demokratike të Kosovës (LDK),
Isa Mustafa, nuk janë takuar të enjten, ndonëse
një ditë më parë ishin pajtuar t'i shtojnë takimet
për arritjen e marrëveshjes për bashkëqeverisje.
Lideri i LV-së ka pranuar se ende nuk ka diçka
konkrete në këtë drejtim, por që janë duke bërë
përpjekje për arritjen e marrëveshjes. "Ne jemi
duke u përgatitur që të qeverisim mirë. Sa i për-
ket çështjes së bisedimeve me LDK-në nuk
mund të kem lajme të reja pa pasur rezultate
konkrete. Këtë jua kam thënë edhe më herët, po
e përsëris sërish", ka thënë Kurti

dashur", ka thënë Kurti në një
konferencë për medie. 
Edhe një ditë pas takimit të
tretë Kurti - Mustafa, zyrtarët e
këtyre dy subjekteve politike
kanë  vazhduar përplasjet në
distancë. Deputeti i zgjedhur i
Lëvizjes Vetëvendosje, Haki
Abazi, ka deklaruar se arroganca
e disa zyrtarëve të LDK-së në
media nuk paraqet pikëpamjet
e votuesit të LDK-së që ka votuar
për ndryshim. Në profilin e tij
në "Facebook", ai ka shkruar se
zyrtarët e LDK-së duhet të kenë
kujdes nga pozicionet që 
zbehin besimin. "Duhet trajtuar
me respekt e me kujdes 
përpjekja për të përcaktuar një
standard të ri të arritjes së mar-
rëveshjeve për bashkëqeverisje,
sidomos kur kjo përpjekje dhe
gatishmëri vjen nga LV-ja si
fituese e parë e votës së
pavarur, të pakushtëzuar, të
pafavorizuar, votës nga diaspora
që nuk është e varur nga 
përfitimet e mundshme poli-

tike. Domethënë, vota për 
LV-në është votë e idealit për
shtetin dhe vizionin e jetës me
dinjitet në Kosovë. Pesha e
votës është e njëjtë, por pastërtia
e marrëdhënies ndërmjet votës
dhe subjektit politik është po
aq e rëndësishme", ka shkruar
Abazi.
Sipas tij, sjelljet e tilla të 
zyrtarëve të LDK-së dërgojnë
ujë në mullirin e "Prontos".
"Deklarimi me gjuhë arrogante
dhe mungesa e modestisë
është karakteristikë e atyre që e
kanë dëmtuar rëndë interesin e
qytetarit dhe të vendit. Në atë
proces LV-ja nuk ka participuar
asnjëherë. Arroganca e zyrtarit
të LDK-së në media nuk
paraqet as pikëpamjet e votuesit
të LDK-së që ka votuar për
ndryshimin e madh që duhet të
ndodhë, rrjedhimisht kujdes
nga pozicionet që zbehin bes-
imin, dërgojnë ujë në mullirin e
'Prontso' dhe ia rikujtojnë 
elektoratit formulat të cilat pas
shenjës së barazimit kanë
interesin individual dhe jo atë
shtetëror", ka vlerësuar Abazi,
duke shtuar se qeveria Kurti
nuk ka alternativë.
Ndërsa  deputeti i Lidhjes
Demokratike të Kosovës (LDK),
Hatim Baxhaku, ka reaguar
ndaj deklaratës së Abazit, duke
thënë se ai është arrogant dhe
jo zyrtarët e LDK-së. "Haki
Abazi, i cili shquhet për arrogancë,
paska folur për arrogancën e
LDK-së! Çfarë injorance!", ka
shkruar Baxhaku në llogarinë e
vet në "Facebook".

Analistët: PPosti ii ppresidenti
të mmos ppërfshihet nnë

marrëveshje  

Njohësit e rrethanave politike e
kanë bërë fajtore LDK-në për
mosarritjen e marrëveshjes me
LV-në. Sipas tyre, partia e Isa
Musafës duhet të heqë dorë
nga posti i presidentit. Analisti
politik Imer Mushkolaj ka
deklaruar për "Epokën e  re" se
LDK-ja po kërkon me ngulm
postin e presidentit dhe
Ministrinë e Punëve të
Brendshme për disa arsye.
"Sigurisht, po qe se do të donte
të punonte sa e si duhet në këtë
ministri, e ka pasur shansin të
tregohet më herët. Për të tjerat
mund të spekulohet. Por nëse
LDK-ja insiston që t'i marrë
edhe postin e presidentit, edhe
ministrinë, atëherë kapaciteti
për ta luftuar krimin dhe 
korrupsionin, nëpërmjet për-
mirësimeve sistematike, do të
ishte jashtëzakonisht i kufizuar
dhe ndërmarrja e veprimeve do
të bëhej e vështirë, për të mos
thënë e pamundur", ka thënë
Mushkolaj. Sipas tij, insistimi i

LDK-së për këto dy poste ka të
bëjë me përpjekjen për të
bllokuar iniciativat që kanë të
bëjnë  me luftimin e korrup-
sionit. "Kjo nuk është e
pamundur kur kihen parasysh
kompetencat kushtetuese që i
ka posti i presidentit. Dhe ato
nuk janë pak. Ndër të tjera, me
propozimin e Këshillit Gjyqësor
ai emëron dhe shkarkon
kryetarin e Gjykatës Supreme,
ai emëron dhe shkarkon 
gjyqtarët, emëron dhe shkarkon
kryeprokurorin e shtetit dhe
prokurorët me propozimin e
Këshillit Prokurorial, si dhe
emëron gjyqtarët për Gjykatën
Kushtetuese me propozimin e
Kuvendit", ka vlerësuar
Mushkolaj.

Edhe analisti tjetër politik,
Belul Beqaj, ka thënë për
"Epokën e re" se LDK-ja nuk
duhet të insistojë në këto dy
poste. "LDK-ja s'po kupton se
sovrani ka filluar ta ndaj shapin
prej sheqerit. Zgjedhësit deri në
këto zgjedhje janë frikësuar nga
ndryshimi, ndërsa tashti janë të
sigurt së mosndryshimi është
më i rrezikshëm se ndryshimi!
Është kohë e duhur që LDK-ja
të transformohet në drejtim të
vetëdijes politike së sovranit",
është shprehur Beqaj.
Sa i përket MPB-së, ai ka
deklaruar se LDK-ja nuk duhet
ta udhëheqë këtë ministri.
"Kompromisi është bërë me
faktin se ministri, zëvendës-
ministër e ka përfaqësuesin e

partisë tjetër. Logjikisht 'shtetin
e kapur' nuk mund të 'shkapin'
ata që kanë qenë, në periudha
të ndryshme, pjesë të 'shtetit të
kapur'. Prandaj, logjikisht, në
këto dikastere nuk duhet të
jenë ata që kanë qenë pjesë të
politikave të tilla", ka thënë
Beqaj.
Zyrtarët e LDK-së dhe të LV-së
kanë pranuar publikisht se
negociatat mes këtyre dy
partive kanë ngecur në këto dy
pika. LDK-ja insiston që në
marrëveshje duhet të përfshihet
edhe posti i presidentit, të cilën
e kundërshton Lëvizja
Vetëvendosje. Po ashtu, LDK-ja
ka kërkuar ta ketë Ministrin e
Punëve të Brendshme, të cilën
e ka kërkuar edhe LV-ja.  

endosje (LV) dhe Lidhjes Demokratike të Kosovës (LDK)

ekjet për arritjen e marrëveshjes 

OSLO, 112 DHJETOR (ER) - Kosova
ka hapur Ambasadën në Oslo
të Norvegjisë. Ambasadori i
parë i Kosovës në Oslo, Uliks
Emra, të enjten i ka dorëzuar
letrat kredenciale te lartmad-
hëria e tij, mbreti i Norvegjisë,
Harald V, duke u akredituar si
ambasador fuqiplotë i
Republikës së Kosovës në
Mbretërinë e Norvegjisë.
Ambasadori Emra, duke përc-
jellë përshëndetjet e presiden-
tit të Republikës së Kosovës,
Hashim Thaçi dhe popullit të
Kosovës, ka falënderuar lart-
madhërinë e tij, mbretin
Harald V, për kontributin e
pakursyer dhe gjithëpërfshirës
që Mbretëria e Norvegjisë i ka
ofruar vendit tonë gjatë gjithë
këtyre viteve. "Mbretëria e
Norvegjisë është një ndër

vendet e para e cila e ka njohur
Republikën e Kosovës dhe për
këtë populli i Kosovës do të jetë
mirënjohës përjetësisht.
Relacionet ndërmjet dy
vendeve janë të shkëlqyeshme,
ndërsa synimi është që ato të
thellohen edhe më tej në fusha
specifike", ka thënë Emra. 
Ndërsa Mbreti Harald, pasi ka
shprehur përshëndetjet e tij të
përzemërta për presidentin
Thaçi, ka theksuar se janë
shumë të lumtur për vendimin
e Republikës së Kosovës për
hapje të Ambasadës në Oslo. Ai
ka thënë se ky është një
moment i veçantë në rela-
cionet ndërmjet dy vendeve.
"Mbretëria e Norvegjisë do të
vazhdojë ta përkrahë Kosovën
në të gjitha fushat dhe për këtë
mund të jeni shumë të sigurt",

ka thënë ai.
Uliks Emra ka përfunduar
studimet themelore në
Fakultetin Juridik si dhe mas-
terin në shkencat penale në
Universitetin e Prishtinës,
ndërsa specializimin në diplo-
maci në Universitetin e
Zagrebit. Ai është diplomat i
karrierës, i cili ka kryer funk-
sione të rëndësishme në insti-
tucionet shtetërore dhe në
hierarkinë e lartë të Ministrisë
së Punëve të Jashtme. Ai ka
qenë zëvendësdrejtor i
përgjithshëm, ushtrues detyre i
drejtorit të përgjithshëm,
zëvendësambasador në Kroaci,
i ngarkuar me punë në
Ambasadën e Kosovës në
Kroaci dhe sekretar në
Institutin për Hulumtimin e
Krimeve të Luftës.

Kosova hap ambasadën në
Norvegji, ambasadori Emra
dorëzon letrat kredenciale

Prishtinë, 12 dhjetor (ER) -
Drejtori i lartë i Institutit
Demokratik Kombëtar (NDI)
për Lindje të Mesme, me bazë
në Aman të Jordanisë, Arianit
Shehu, është shpërblyer nga
kryeministri i Jordanisë, Omar
Razzaz. 
Në një ceremoni të veçantë,
kryeministri jordanez në emër
të Mbretit Abdullah II të
Jordanisë ia ndau çmimin e
nderit Arianit Shehut për kon-

tributin dhënë në avancimin e
demokracisë në Lindjen e
Mesme.
Drejtori i NDI-së, Arianit
Shehu, është shprehur i lumtur
për çmimin e dhënë nga
Mbretëria e Jordanisë, duke ia
dedikuar këtë popullit dhe
shtetit të Kosovës. "Ky është një
nder i madh për mua si person,
por edhe për vendin tim. Këtë
çmim ia dedikoj popullit tim
për të cilat vështirësi e sfida ka

kaluar në ndërtimin e shtetit
dhe demokracisë. Ky është
edhe një shembull se shqip-
tarët nga Kosova janë pjesë e
përpjekjeve të rëndësishme
ndërkombëtare", është shpre-
hur Shehu. 
Drejtori Arianit Shehu ka marrë
pjesë si anëtar i Institutit
Demokratik Kombëtar në
misionet në Ukrainë, Gjeorgji,
Egjipt, së fundmi është me bazë
në Aman të Jordanisë.

Arianit Shehu merr çmimin "Nderi i Kombit" nga Jordania për avancimin e demokracisë

PEJË, 112 DHJETOR (ER) - Stacionet
dhe Njësitet e Drejtorisë
Rajonale të Policisë në Pejë gjatë
muajit tetor dhe nëntor të këtij
viti, gjatë kontrolleve rutinore
dhe planeve të ndryshme, kanë
hasur në dyzet e nëntë (49)
automjete, pronarët e të cilave
kanë kryer veprën 'shmangie
nga pagesa e tarifave të
detyrueshme doganore ose tari-
fave akcizore'.

Drejtoria Rajonale e Policisë në
Pejë, në bashkëpunim të
ngushtë me Prokurorinë e
Shtetit dhe me Doganën e
Kosovës, automjetet e kon-
fiskuara i kanë dërguar në termi-
nalet doganore në të cilat
pronarët e tyre janë detyruar ta
bëjnë pagesën për zhdoganimin
e këtyre automjeteve. 
Ndaj pronarëve të automjeteve
janë iniciuar procedura ligjore

dhe të njëjtat janë dërguar në
Prokurorinë e Shtetit për proce-
dura të mëtutjeshme ligjore.
Policia e Kosovës apelon te të
gjithë qytetarët që kanë në
posedim mjete motorike e që
nuk i kanë kryer obligimet
doganore, para se të dalin në
rrugë t'i kryejnë këto obligime,
përndryshe Policia e Kosovës
ndaj këtyre ngasësve të autom-
jeteve do të ketë zero tolerancë.

Policia për dy muaj konfiskoi 49 vetura 

PRISHTINË, 112 DHJETOR (ER) -
Kryeprokurori i Shtetit,
Aleksandër Lumezi, ka pritur të
enjten në takim njoftues
ambasadoren e Francës në
Kosovë, Marie-Christine Butel.
Kryeprokurori Lumezi e ka infor-
muar ambasadoren Butel për
punën dhe të arriturat e
Prokurorit të Shtetit në luftimin e
veprave të ndryshme penale që
ndërlidhen me korrupsionin,
krimin e organizuar, terrorizmin,
ngrirjen dhe sekuestrimin e
pasurisë së fituar me anë të
veprave penale si dhe luftimin e
të gjitha formave të tjera të krimit
në Republikën e Kosovës.
Po gjatë këtij takimi krye-
prokurori i Shtetit ka folur edhe
për objektivat e institucionit që
udhëheq, me qëllim të rritjes së
efikasitetit në funksion të forcim-
it të sundimit të ligjit.  

Në anën tjetër, ambasadorja
Butel ka vlerësuar punën e
Prokurorit të Shtetit, duke ofruar
mbështetjen e vendit që përfaqë-
son për ta ndihmuar sistemin
prokurorial të Kosovës. Të dy
bashkëbiseduesit kanë çmuar
bashkëpunimin e deritashëm
ndërmjet institucionit të
Prokurorit të Shtetit dhe
Ambasadës së Francës në Kosovë
si dhe kanë theksuar nevojën e
thellimit dhe avancimit të
bashkëpunimit ndër-institu-
cional edhe në të ardhmen, më
theks të veçantë në fushën e
bashkëpunimit juridik ndërkom-
bëtar në mes të institucioneve të
drejtësisë kosovare dhe atyre
franceze, në luftimin e të gjitha
veprave kriminale që cenojnë
rendin dhe sigurinë e të dy
vendeve. 
Në fund të takimit, kryeprokurori

i Shtetit, Aleksandër Lumezi, ka
falënderuar ambasadoren Marie -
Christine Butel për vizitën dhe

interesimin e treguar për sistemin
prokurorial, duke e vlerësuar
mbështetjen dhe përkrahjen e

vazhdueshme të Francës dhënë
institucioneve të drejtësisë në
Republikën e Kosovës.

PRISHTINË, 112 DHJETOR (ER) -
Shoqata e Grave të Shërbimit
Korrektues të Kosovës, e mbështe-
tur nga OSBE-ja, ka mbajtur
kuvendin e parë vjetor, në të cilin
kanë marrë pjesë përfaqësuese të
EULEX-it, të ICITAP-it dhe part-
nerë të tjerë, të cilët mbështesin
ShKK-në. Në kuvend është disku-
tuar për punën dhe sfidat me të
cilat përballen gratë që punojnë
në institucione korrektuese.
Përmes këtyre diskutimeve kjo
shoqatë synon të kultivojë një
mjedis që inkurajon zyrtarët e
institucioneve korrektuese për
barazi gjinore, etnike në vendin e

punës dhe shoqëri, si një aspekt i
forcimit të sundimit të ligjit dhe
trajtimit të barabartë.
Me këtë rast, kryetarja e Shoqatës
së Grave të Shërbimit Korrektues
të Kosovës, Zyrafete Imeraj, tha se
kjo shoqatë është e angazhuar për
ta fuqizuar rolin e grave në institu-
cionet korrektuese të vendit.
"Përmes kësaj shoqate ne syno-
jmë avancimin e statusit të grave
në profesion", ka thënë Imeraj.
Ndërsa drejtori i Përgjithshëm i
Shërbimit Korrektues të Kosovës,
Nehat Thaçi, e ka përgëzuar
kryetaren Imeraj për punën e bërë
deri më tani, njëherësh i ka inku-

rajuar të gjitha gratë që në të
ardhmen të konkurrojnë më
shumë në pozita udhëheqëse
brenda shërbimit pasi, sipas tij, pa
dyshim gruaja do ta zë vend të
merituar dhe të barabartë brenda
sistemit korrektues.
Në fund, kryetarja e Shoqatës së
Grave të Shërbimit Korrektues të
Kosovës, Zyrafete Imeraj, i ka
falënderuar donatorët dhe të
gjitha gratë pjesëmarrëse në këtë
kuvend. Kuvendi ka vazhduar me
punëtorinë nga e cila kanë dalë
rekomandimet për hartimin e
Strategjisë zhvillimore të
shoqatës.

Lumezi pret në takim ambasadoren 
e Francës, flasin për sundimin e ligjit

Shoqata e Grave të Shërbimit Korrektues 
të Kosovës mban kuvendin e parë vjetor

Qendresa RRAMA

PRISHTINË, 112 DHJETOR - KDI, D+
dhe INPO, si pjesë e koalicionit të
organizatave joqeveritare (OJQ),
për Javën Kundër Korrupsionit
2019, të enjten, kanë mbajtur
tryezën e diskutimit "Sinjalizuesit
në luftën kundër korrupsionit në
prokurim publik". Në këtë tryezë
u prezantuan të gjeturat lidhur
me shkeljet e përsëritura në
prokurim publik, roli i bizneseve
në luftën kundër korrupsionit në
këtë sektor, roli i sinjalizuesve në
ekspozimin e korrupsionit në
prokurim publik si dhe roli dhe

vendimet e Organit Shqyrtues të
Prokurimit i cili vendos se ku
shkojnë milionat në prokurim
publik. 
Vedat Poterqoi nga INPO ka
prezantuar shkeljet në prokurim
publik në komunat e Kosovës. Ai
ka thënë se asnjë zyrtar i
prokurimit publik nuk është
dënuar me formë të aktgjykimit
të prerë në vitin 2018. 
Diana Metushi Krasniqi nga KDI-
ja ka prezantuar disa raste
konkrete ku sinjalizuesit nga sek-
tori biznesit kanë ndihmuar në
ekspozimin e korrupsionit në
prokurim publik. Ajo ka poten-
cuar nevojën e rritjes së

integritetit në biznes kundër
kësaj dukurie me qëllim të për-
fitimeve për të gjithë qytetarët.
Ndërsa Agon Hysaj nga D+ ngriti
shqetësimet lidhur me vendimet
e OShP-së. Ai ka theksuar se ky
organ është përgjegjës për shpen-
zimet e rreth 300 milionë eurove
përmes prokurimit publik dhe se
me vendimet e tyre janë identi-
fikuar shkelje ligjore apo amnis-
tim i veprave penale nga bizneset
e papërgjegjshme. Më tutje,
Osman Vishaj nga KRPP-ja ka
folur për të mirat që ka sjellë
implementimi i E-Prokurimit në
Kosovë dhe për nevojën e rritjes së
bashkëpunimit ndërinstitucional.  

Sa iu përket shkeljeve të ligjit të
prokurimit nga zyrtarët publikë, ai
ka theksuar se KRPP-ja do ta fillo-
jë të zbatojë masa ndëshkuese,
përfshirë marrjen e licencës.
Zejnullah Gashi nga Këshilli
Prokurorial i Kosovës ka thënë se
vetëm gjatë nëntë muajve të parë
të vitit 2019 janë dërguar 279 raste
në prokurori që kanë lidhje me
korrupsion dhe shkalla e zgjidhjes
së këtyre rasteve është 94 për qind.
Nga Drejtoria për Krime
Ekonomike pranë Policisë së
Kosovës, Bashkim Spahiu ka thënë
se policia ka hetuar tri raste që
kanë lidhje me korrupsionin në
prokurim publik, nga të cilat kanë
rezultuar tri kallëzime penale për
nëntë zyrtarë publikë, në mesin e
tyre edhe një anëtar i OShP-së.
Nga Agjencia Anti-Korrupsion,
Blerim Kelmendi prezantoi për-
gatitjet institucionale për mbrojt-

jen e sinjalizuesve dhe theksoi
nevojën urgjente për hartimin e
rregullores për sinjalizim të
brendshëm.
Agim Sheqiri nga OShP-ja ka
thënë se ka probleme nga ana e
institucioneve publike, me theks
të veçantë në kriteret tenderuese,
ku shumë institucione vendosin
kritere për ta eliminuar konkur-
rencën. 
Panelistët dhe pjesëmarrësit u
pajtuan se mungon një
bashkëpunim ndërinstitucional,
se ende nuk ka luftim të mirëfilltë
të korrupsionit dhe mbështetje të
sinjalizuesve dhe se llogaridhë-
nia, respektivisht dënimet për
shkelje në prokurim publik,
duhet të jenë prioriteti kryesor i
të gjitha institucioneve të drejtë-
sisë pasi përmes prokurimit
shpenzohet rreth 30 për qind e
parasë publike.

Për nëntë muaj 279 raste për 
korrupsion u dërguan në prokurori 

PRISHTINË, 112 DHJETOR (ER) -
Kryeministri në detyrë i
Republikës së Kosovës, Ramush
Haradinaj, ka pritur të enjten në
takim lamtumirës ambasadorin
e Italisë, Piero Cristoforo Sardi, të
cilin e ka falënderuar për kon-
tributin e dhënë gjatë misionit të
tij në Kosovë, për fuqizimin e
raporteve diplomatike ndërmjet
dy shteteve. 
Kryeministri në detyrë,
Haradinaj, e njoftoi ambasadorin
Sardi për zhvillimet e
përgjithshme në vend, duke
theksuar përkushtimin e institu-
cioneve të Kosovës për
avancimin e raporteve bilaterale,
në fusha të interesit reciprok.
Duke vlerësuar rolin e Italisë në

periudhat e shtetndërtimit,
kryeministri në detyrë,
Haradinaj, falënderoi
ambasadorin Sardi për të gjithë
përkrahjen që Italia ka dhënë në
të gjitha etapat në Kosovë, duke
theksuar se kjo përkrahje duhet
të vazhdojë edhe në të ardhmen
në proceset jetike për vendin, lib-
eralizimin e vizave, por edhe për
anëtarësimin e Kosovës në BE
dhe në NATO. "Jemi mirënjohës
për gjithë angazhimin tuaj dhe të
Italisë për përkrahje të proceseve
të rëndësishme politike për
vendin tonë, duke synuar që ky
bashkëpunim të avancojë edhe
në fushën e zhvillimit
ekonomik", tha kryeministri në
detyrë Haradinaj, duke theksuar

kontributin e veçantë që Italia ka
dhënë dhe vazhdon të japë në
fushën e sigurisë, në kuadër të

forcave paqeruajtëse të KFOR-it.
Ambasadori në largim, Piero
Cristoforo Sardi, falënderoi

kryeministrin në detyrë,
Haradinaj, për pritjen dhe për
bashkëpunimin e deritanishëm.

Haradinaj priti në takim lamtumirës
ambasadorin e Italisë 

Vetëm gjatë nëntë muajve të parë të vitit 2019 janë dërguar 279 raste në
prokurori që kanë lidhje me korrupsion. Shkalla e zgjidhjes së tyre
është 94 për qind. Kështu u bë me dije të enjten në tryezën e diskutimit
"Sinjalizuesit në luftën kundër korrupsionit në prokurim publik"

Pak ditë më 
parë Qeveria e
Shqipërisë u
prezantua në cer-

emoninë e marrjes së drejtimit të
OSBE-së për vitin 2020. Pa dyshim,
për Shqipërinë është një çast i 
rëndësishëm në politikën e jashtme,
diplomacinë dhe marrëdhëniet
ndërkombëtare. Për herë të parë, një
vend si Shqipëria, merr përsipër një
mision kaq të rëndësishëm në 
organizatat ndërkombëtare.

1. DDy ffjalë ppër OOSBE-nnë
Organizata për Siguri dhe
Bashkëpunim në Evropë është orga-
nizata ndërqeveritare më e madhe e
orientuar drejt këtyre fushave
kryesore: kontrollit të armëve, 
promovimit të të drejtave të njeriut,
lirisë së shtypit dhe zgjedhjeve të lira.
Në këtë organizatë marrin pjesë 57
shtatë vende nga Evropa, nga Azia
Qendrore dhe Veriore dhe nga
Amerika Veriore. OSBE-ja u krijua në
periudhën e detentes së Luftës së
Ftohtë si një formulë midis dy 
blloqeve, të Lindjes dhe Perëndimit.
Shqipëria ishte i vetmi vend në
hapësirën euro-atlantike që ndenji
jashtë procesit të Helsinkit dhe, jo
vetëm kaq, por e kritikoi ashpër atë.
Le të kujtojmë se pikërisht përgjatë
procesit të Helsinkit, më 1973-1975,
udhëheqja komuniste e Shqipërisë
ndërmori reprezaljet e pashembullta
kundër 'grupeve armiqësore' në tri
fusha: në kulturë, letërsi dhe arte, në
ekonomi dhe në fushën e sigurisë
dhe mbrojtjes. Pra, udhëheqja
komuniste shqiptare e kohës jo
vetëm se nuk iu bashkua procesit të
Helsinkit, por mori masa, përmes
ndëshkimeve deri me vdekje,
kundër 'tri shportave' të Helsinkit.
Falë ndryshimeve demokratike 
politike, ekonomike dhe shoqërore
të mbas viteve '90, koha e solli, 
mbas afro 45 vjetësh, që Shqipëria ta
kryesojë OSBE-në.

2. FFjalimi ii RRamës ii ppaqartë,
anashkalues ddhe ppropagandistik
Zgjedhja në krye të OSBE-së pa
dyshim se është moment për t'u
shënuar në historinë e politikës 
së jashtme, të diplomacisë dhe 
marrëdhënieve ndërkombëtare të
Shqipërisë. Në ceremoninë e 
marrjes së misionit drejtues të
OSBE-së, kryeministri i Shqipërisë,
Rama, parashtroi objektivat kryesore
të presidencës shqiptare gjatë këtij
mandati. 
Paraprakisht mund dhe duhet të
theksojmë se, bazuar në Traktatin e
Helsinkit, OSBE-ja është fokusuar në
tri fusha kryesore: a) Fusha e kontrollit
të armëve dhe sigurisë; b) Fusha e të
drejtave të njeriut, me theks liria e
shprehjes dhe e mediave; c) Fusha e
zgjedhjeve demokratike, pluraliste,
të lira e të ndershme. Objektivat dhe
prioritetet e OSBE-së janë brenda
këtyre fushave, duke reflektuar 
zhvillimet e sfidat në periudha të
ndryshme zhvillimi. Përgjatë
parashtrimit të objektivave të 
presidencës, kryeministri Rama
mbajti një fjalim të paqartë, të
mangët, anashkalues e në mjaft
aspekte propagandistik.

Kryeministri iku, jam i bindur pa
sukses përballë audiencës së OSBE-së,
tri fushave kryesore të objektivave të
organizatës, duke i cekur përciptazi
dhe duke i anashkaluar ato. E kjo, më
shumë se nga padija, është bërë për
shkak se në të tri fushat kryesore të
OSBE-së, Shqipëria ka probleme
serioze dhe përballet me sfida të
mëdha brenda.
Le t'i hedhim një sy fjalimit. Rama
theksoi… "ky është një moment his-
torik dhe inspirim për Shqipërinë…
ne kemi marrë vendim për sa i 
përket të ardhmes së vendit tonë se
si e shohim të ardhmen në vitet e
ardhshme. Shpresoj tek iniciativa
jonë me partnerët për ta vijuar
bashkëpunimin".
Artikulim ndërkombëtarisht i
paqartë, konfuz dhe sofistik. Akoma
më tej… "ka shumë vendime kyçe
me të cilat ne nuk kemi marrëveshje
të qëndrueshme".
Formulim i paqartë, i përgjithshëm,
madje i keqkuptueshëm për audi-
encën ndërkombëtare dhe për pasojë,
i panevojshëm. Për çfarë fushash
bëhet fjalë, në çfarë nivelesh janë
këto mosmarrëveshje, në çfarë 
formatesh shpalosen ato, si mund t'i
adresojë OSBE-ja nën udhëheqjen e
Shqipërisë. Asnjë fjalë.
Më tej Rama theksoi … "ka, në fakt,
shumë çështje që kanë të bëjnë jo
vetëm me termat e politikës, por
edhe të sigurisë".
Cilat janë ato për të cilat do të
angazhohet presidenca shqiptare?!
Asgjë.
Më tej, Rama thekson… "do të
bëjmë të pamundurën për të parë
përpara".
Gjë e stërnjohur dhe përdorur në
retorikën politike. Të vështruarit 
përpara nuk është objektiv, por
detyrim principal. Vështrimi përpara
është mision dhe vizion i çdo 
organizate ndërkombëtare, që
buron nga parimet e normat univer-
sale të OKB-së, nën ombrellën e së
cilës krijohen dhe funksionojnë gjithë
subjektet e të drejtës ndërkombëtare,
përfshirë edhe organizatat rajonale,
siç është OSBE-ja.
Më tutje, Rama theksoi… "ky është
një moment historik dhe inspirim
për vendin tonë… kjo lidhet me
marrëdhëniet e mira me anëtarët"…
dhe me "mikpritjen që karakterizon
Shqipërinë".
Fjali pa kurrfarë lidhje me rastin
konkret, formulime gjuhësore 
proelikse, artikulime të papërshtat-
shme dhe të pakuptueshme
ndërkombëtare, të cilave u shtohet
një tjetër frazë, eklektike, jologjike siç
është… "edhe një tjetër element i
rëndësishëm i Shqipërisë është 
harmonia fetare"(?!).
Çfarë lidhje ka ky konstatim me
rastin në fjalë?! Jo çdo vlerë 
kombëtare mund të shitet në çdo
treg ndërkombëtar. Përdorimi i
frazave jashtë çdo lloj konteksti të
traktatit të Helsinkit, objektivave dhe
formatit të OSBE, është i panevo-
jshëm, i padobishëm, i padrejtë dhe,
për rrjedhojë, ndërkombëtarisht i
keqkuptueshëm. 
Më tutje, kryeministri theksoi se gjatë
presidencës... "do të fokusohemi
duke implementuar së bashku 
koordinimin e të gjitha politikave
tona për ta rritur kredibilitetin
tonë"…
Koncept i paqartë?! Kredibilitetin e

kujt, të OSBE-së, të shteteve të caktu-
ara, apo të Shqipërisë?! OSBE-ja ka
kredibilitet shumë të mirë ndërkom-
bëtar. Natyrisht, shtete të ndryshme
kanë reputacion të ndryshëm, por ky
diversitet reputativ nuk cenon 
reputacionin e organizatës në tërësi,
në nivel ndërkombëtar.
Nëse është fjala për ta ngritur 
kredibilitetin ndërkombëtar të
Shqipërisë, i cili është mjaft i luhat-
shëm dhe kohët e fundit mjaft i
dobët, sidomos në dy prej fushave të
OSBE-së, të të drejtave të njeriut dhe
të zgjedhjeve demokratike, ky për-
caktim do ishte kryekëput i gabuar.
Presidenca e një organizate
ndërkombëtare, siç është edhe
OSBE-ja, nuk ka për mision dhe nuk
mund të përdoret për interesa e 
politika nacionale, por vetëm për
interesat dhe politikat e mbarë 
organizatës. Në raste të misioneve të
tilla, vendin e flamurit nacional e zë
flamuri i organizatës. Ky është një
mision ndërkombëtar, është shumë-
palësh, bazuar dhe brenda kuadrit të
parimeve të traktatit të organizatës
dhe në objektivat e saj të miratuara
dhe të respektuara nga të gjithë
shtetet anëtare të saj. Përdorimi i
misioneve drejtuese të organizatave
ndërkombëtare për interesa dhe 
qëllime të shteteve individuale, qoftë
edhe për propagandë apo promocion,
i bie ndesh të drejtës ndërkombëtare
diplomatike për organizatat
ndërkombëtare të OKB-së.
Duke folur për disa fusha kryesore të
objektive të OSBE-së, siç janë 
zgjedhjet demokratike të lira dhe të
ndershme, kryeministri përciptazi
tha… "duke monitoruar zgjedhjet
dhe mbështetur reformat, puna e
OSBE-së ka qenë ngushtësisht e 
lidhur me njerëzit".
Me këtë enumeracion si zgjedhjet,
reformat, njerëzit, kryeministri
parashtroi përciptazi, në mënyrë
anashkaluese, pikërisht ato
përgjegjësi dhe objektiva kryesore të
OSBE/ODIHR. Rama, kështu tentoi,
ndonëse pa sukses, t'u ikë objektivave
të drejtpërdrejta të OSBE-së, 
pikërisht sepse ato prekin në radhë
të parë e kryekëput problemet e
drejtpërdrejta të Shqipërisë në këto
fusha.
Më tutje, duke folur për rëndësinë e
dialogut, që vijon të mbetet 
'thembra e Akilit' e politikës
shqiptare në kohët tona, Rama tha…
"sa i përket vijimit të dialogut, kjo
është e vetmja mënyrë për ta 
rindërtuar besimin mes nesh".
Kujt ia thotë këtë kryeministri i
Shqipërisë?! Çfarë modeli ofrojnë
politika dhe institucionet shqiptare
në dialogun politik, cilët janë aktorët
dhe faktorët, cilët janë shkaqet e
mungesës së dialogut politik në
Shqipëri?
Dhe, duke prekur çështjet e
mirëqeverisjes, Rama theksoi…
"korrupsioni dëmton prosperitetin e
të gjithë rajonit (?!)… së bashku me
kërcënimet e tjera. Do ta luftojmë
korrupsionin"(?!).
Një narrativë e tipit slogan tejet e
përgjithshme dhe propagandistike,
krejtësisht e pabesueshme në gojën
e një kryeministri, qeveria dhe
administrata e të cilit është
ndërkombëtarisht dhe europianisht
e damkosur për nivel të lartë dhe në
rritje të korrupsionit. Shqipëria e
kryeministrit Rama, mjerisht, është

në listën e vendeve me nivelet më
shqetësuese të korrupsionit.
Më tej, dhe si për të gabuar sërish,
për herë të dytë… Rama konkludoi
duke thënë se është… "nder dhe
përgjegjësi e madhe drejtimi i kësaj
organizate ndërkombëtare të dorës
së parë, si edhe mundësi e jashtëza-
konshme për ta bërë Shqipërinë të
shkëlqejë në krye të punëve të
mëdha e të sfidave të posaçme të
OSBE-së".
Fjali më e pakuptimtë, më e gabuar,
më propagandistike, më mburracake
nuk mund të formulohet. Drejtimi i
një organizate na qenka një
'mundësi e jashtëzakonshme për ta
bërë Shqipërinë të shkëlqejë në krye
të organizatës"(?!) Nga buron
shkëlqimi i Shqipërisë…

3. SShkëlqimi bburon nnga bbrenda
Presidenca shqiptare e OSBE-së
merret në një kohë jo të lavdishme,
por shumë problematike për
Shqipërinë, në të tri fushat kryesore
të funksioneve të OSBE-së: në
fushën e sigurisë, të të drejtave të
njeriut dhe të lirisë së shprehjes dhe
mediave si dhe në zgjedhjet
demokratike pluraliste. 
Shkëlqimi i Shqipërisë buron nga
brenda. Historia e marrëdhënieve
Shqipëri-OSBE nuk është histori
suksesi, por histori problematike.
Fakti që OSBE-ja vazhdon të mbajë
mision brenda Shqipërisë është
tregues kokëfortë se vendi ka 
akoma sfida për të cilat është e
domosdoshme prania, asistimi,
monitorimi, evoluimi dhe raportimi
i OSBE-së.
OSBE ka prani në një numër të vogël,
krahasuar me 57 anëtarët e saj.
Prania në terren e OSBE-së lidhet me
ato vende ku organizata synon t'i
zbatojë objektivat e saj në praktikë, t'i
zhvillojë kapacitetet institucionale
dhe njerëzore, t'i nxisë iniciativat për
zbatimin e ligjit, të drejtat e njeriut
dhe të minoriteteve, reformat
legjislative, sundimin e ligjit dhe 
lirinë e medias, ta promovojë 
tolerancën dhe mosdiskriminimin,
të realizojë zgjedhje demokratike,
pluraliste të lira dhe të ndershme
dhe aspekte të tjera.
Si paraqitet Shqipëria e kryeministrit
Rama në këto fusha?! Së pari, vetë
vijimi i pranisë së OSBE-së në
Shqipëri është tregues i ekzistencës
së problemeve të shumta në fushat e
objektivave të organizatës. OSBE-ja
nuk ka prani në vende me siguri të
lartë dhe demokraci të konsoliduar.
Së dyti, referuar vetë raporteve të
OSBE-së, Shqipëria e kryeministrit
aktual ballafaqohet me probleme
serioze në të drejtat e njeriut. Vendi
ynë është i kritikuar gjerësisht
ndërkombëtarisht për mungesë të
sundimit të ligjit, pra për shtet
joligjor. Vetë kriza e vonesave të
aplikimit të reformës në drejtësi
reflekton këtë gjendje. Gjithashtu,
Departamenti i Shtetit, BE, Rezoluta
e Bundestagut Gjerman, shumë
organizata ndërkombëtare vijojnë ta
kritikojnë dhe t'i vënë kushte
Shqipërisë në këtë fushë.
Së treti, mungesa e dialogut politik
dhe institucional po gërryen bazat e
shtetit dhe të demokracisë në
Shqipëri. Përgjegjësitë për këtë situ-
atë i bien kryesisht mazhorancës së
kryeministrit Rama, e cila ka detyrë
ta krijojë klimën dhe të mbështesë

me hapa konkretë dialogun institu-
cional, bazuar në kushtetutë dhe
ligje, dhe jo ta rrënojë atë, siç po
ndodh me sjelljen arrogante të saj
ndaj presidentit të Republikës, ndaj
krijimit të Gjykatës Kushtetuese dhe
organeve të tjera të drejtësisë, si të
bllokimit të dialogut politik, duke
synuar ta përdorë atë për fasadë 
propagandistike.
Së katërti, liria e shprehjes dhe e
medias është nga objektivat
themelore të OSBE-së. Tanimë jo
vetëm opinioni i brendshëm, por
edhe ai ndërkombëtar ka rritur
shumë zërat kritikë lidhur me lirinë e
shprehjes dhe të medias në Shqipëri.
Marrëdhënia cinike dhe kërcënuese
e kryeministrit Rama me median,
anatemimi si 'kazanë', epitetimi si
'kadrij', akuzimi për 'lajme të rreme"
dhe kulmi, draftimi i projektligjit
antishpifje, i kundërshtuar masivisht
nga brenda dhe jashtë vendit, 
shprehin në tërësinë e tyre cenimet e
rënda të lirisë së shprehjes dhe të
mediave në Shqipëri. Madje, duket
qartë se Shqipëria e qeverisë Rama
po bën hapa prapa në këto fusha ku
OSBE-ja ka objektivat e saj
themelore.
Së fundi, nga renditja, jo nga
rëndësia, është çështja e zgjedhjeve
demokratike pluraliste të lira dhe të
ndershme. Mjafton që t'i hedhim një
sy të vëmendshëm raportit të fundit
të OSBE/ODIHR, kushteve të BE-së
dhe të rezolutës së Bundestagut
Gjerman dhe kuptohet qartësisht
gjendja tejet e rëndë e zgjedhjeve në
Shqipëri, deformimet serioze 
parimore të pluralizmit politik si dhe
cenimi i lirisë së votës, mungesa e
integritetit të procesit zgjedhor,
mungesa e transparencës, imp-
likimet financiare të errëta, abuzimi i
administratës së sektorit publik civil,
manipulimi dhe kontrolli i mediave,
krimet penale të bëra gjatë këtij 
procesi, vitet e fundit në zgjedhje
qendrore dhe vendore. Zgjedhjet
politike dhe lokale nën adminis-
tratën e z. Rama janë një histori e
turpshme dështimi.

4. NNë vvend ttë kkonkluzioneve
Përballë një tabloje të tillë ballafaqimi
midis OSBE-së dhe Shqipërisë së
kryeministrit Rama, marrja e presi-
dencës së organizatës nga Shqipëria
është barrë tejet e rëndë. Nuk flas për
të shkëlqyer, por më së shumti që të
mos turpërohemi më thellë.
Shkëlqimi, apo mosturpërimi nis
nga brenda, pra nga Shqipëria.
Fatmirësisht apo fatkeqësisht, objek-
tivat e OSBE-së përputhen me prob-
lematikat themelore të Shqipërisë.
Që kryeministri Rama të shkëlqejë
në krye të OSBE-ja, pikë së pari
duhet të shkëlqejë në Shqipëri, gjë që
nuk po ndodh. Ai duhet ta mbështesë
reformën në drejtësi dhe jo ta kapë e
ta deformojë atë, t'i respektojë të
drejtat e njeriut, lirinë e shprehjes
dhe të medias, jo t'i kontrollojë e
dhunojë ato, ta nxisë e mbështesë
dialogun institucional dhe politik në
vend dhe jo ta sabotojë atë, ta
ndëshkojë krimin dhe korrupsionin
dhe jo të fshihet prapa tyre, të bëjë
reformë të plotë dhe të thellë zgjed-
hore në përputhje me kërkesat e
standardeve të OSBE/ODIHR.
Shkëlqimi që të gjithë e duam në
krye të OSBE-së fillon nga brenda
Shqipërisë.

Shqipëria në krye të OSBE-së: 
Shkëlqimi që duam fillon nga brenda

PRISHTINË, 112 DHJETOR - Sipërfaqet e
tokave bujqësore në pronë publike
në Kosovë nuk janë kursyer gjatë
procesit të privatizimit. Rreth 30
mijë hektarë tokë bujqësore, asete
të ish-ndërmarrjeve shoqërore,
janë shitur gjatë procesit të 
privatizimit, kurse rreth 26 mijë
hektarë sipërfaqe të tokës kanë
mbetur pa u privatizuar, thonë
zyrtarë të Agjencisë Kosovare të
Privatizimit (AKP).
Agjencia Kosovare e Privatizimit
nëpërmjet valëve të privatizimit në
vazhdimësi ka shpallur në shitje
sipërfaqe të ndryshme të tokës
bujqësore. Në një raport të
Agjencisë Kosovare të Privatizimit
të publikuar në muajin nëntor të
këtij viti, thuhet se janë privatizuar
663 toka bujqësore dhe toka të kat-
egorive të tjera, pa specifikuar
sipërfaqen. Nga ky numër thuhet

se 595 janë tokë bujqësore, kurse
68 toka të kategorive të tjera. E
gjithë kjo sipërfaqe, sipas raportit
të AKP-së, është shitur për rreth
164 milionë euro.
Nga mbjellja dhe kultivimi i 
kulturave bujqësore, këto toka
tashmë janë kthyer në hapësira
biznesi apo në lagje banimi, thonë
përfaqësues të bujqve në Kosovë.
Ata shprehen të shqetësuar me
shitjen e tokës. Sipas tyre, tokave të
privatizuara bujqësore tashmë u
është ndërruar destinimi dhe në
këtë mënyrë po zvogëlohet 
sipërfaqja mesatare e tokës bujqë-
sore për kokë banori.
Kryetari i Federatës Sindikale të
Bujqve, Tahir Tahiri, në një bisedë
për Radion Evropa e Lirë thotë se
pikërisht privatizimi i tokës bujqë-
sore ka bërë që të zvogëlohen edhe
hapësirat e mbjella me drithëra,

pasi në këto sipërfaqe janë 
ndërtuar objekte të ndryshme të
cilat nuk krijojnë ndonjë leverdi as
në aspektin ekonomik e as 
bujqësor. Ai tregon se Federata
Sindikale e Bujqve ka kërkuar nga
organet kompetente që ta 
ndalojnë privatizimin e tokave
bujqësore. "Tokat janë shitur me
një çmim shumë të lirë, madje
mund të them se parcelat e shitura
janë falur. Pronarët që i kanë blerë
këto parcela që 15 vjet nuk i 
punojnë fare sepse kanë biznese të
tjera më të leverdishme. Disa
parcela janë keqpërdorur duke u
shitur për biznese të llojeve të
ndryshme", thotë ai.
Tahiri thotë, po ashtu, se tokat që
kanë qenë rreth autostradave janë
shitur për biznese të llojeve të
ndryshme duke ndërruar destin-
imin. "Do të thotë, është bërë një

keqpërdorim shumë i madh",
thekson ai. Sipas një raporti të
mëhershëm të Ministrisë se
Bujqësisë, është thënë se për një
ari tokë çmimi mesatar ka qenë 34
euro, kurse për një hektar 3 400
euro. 
Privatizimin e tokave e quan
vendim të gabuar edhe Mejdi
Bektashi, profesor në Universitetin
e Prishtinës. Ai thotë se sipërfaqet
e tokës duhet të sigurohen për
investitorë potencialë, kryesisht
ata të huaj. "Do të ishte mirë që
qeveria e ardhshme ta ndalojë me
ligj privatizimin e tokave bujqë-
sore me qëllim që të njëjtat të
ruhen për qëllime ekonomike,
respektivisht për tërheqjen e
investitorëve të huaj për të inves-
tuar në Kosovë", tha Bektashi.
Ndërkaq Tahir Tahiri thotë se
Federata Sindikale e Bujqve po

pret krijimin e qeverisë së re në
mënyrë që ta kërkojë edhe 
zyrtarisht ndalimin e procesit të
privatizimit për tokat bujqësore.
"Dëmet e shkaktuara nga ky 
privatizim vështirë se mund të
riparohen me dekada. Po presim
që të formohet qeveria e re dhe ne
do kërkojmë nga qeveria që të
merren hapat konkretë dhe të
sanohen dëmet e shkaktuara me
rastin e privatizimit të tokave",
thotë Tahiri.
Qeveria e Kosovës në fund të vitit
2017 kishte marrë vendim për ta
pezulluar përkohësisht, për një
afat njëvjeçar, privatizimin e
tokave në pronësi shoqërore, në
mënyrë që të verifikohen nevojat
që kanë institucionet shtetërore
për prona, me qëllim të nxitjes 
së zhvillimit ekonomik dhe 
investimeve.

Privatizimi nuk kursen 
tokat bujqësore

PRISHTINË, 112 DHJETOR (ER) - Në
Malajzi po mbahet konferenca
"Zhvillimi i kapaciteteve të
kontabilitetit në ekonomitë në
zhvillim" në të cilën po marrin
pjesë Auditori i Përgjithshëm,
Besnik Osmani, zëvendësauditori
i Përgjithshëm Ilir Salihu, drejtori
i përgjithshëm i Thesarit, 
Ahmet Ismaili dhe drejtoresha
ekzekutive e Shoqatës së
Kontabilistëve të Certifikuar dhe
Auditorëve të Kosovës (ShKÇAK),
Ardiana Bunjaku. Përfaqësuesit
nga Kosova para përfaqësuesve
të shumë shteteve pjesëmarrëse

në konferencë, në panelin me
temë "Roli i Thesarit dhe
Auditorit të Përgjithshëm në
adresimin e sfidave të reformës
në Menaxhimin e Financave
Publike (MFP)" prezantuan 
përvojat e shtetit tonë për dizajn-
imin dhe zbatimin e reformave
të financave publike. Panelistët
nga Kosova kanë prezantuar
pikëpamjet e tyre lidhur rëndësinë
e reformës në menaxhimin e
financave publike, mënyrën e
koordinimit me palët e tjera dhe
kanë nënvizuar aktivitetet e
Zyrës Kombëtare të Auditimit,

Thesarit të Kosovës dhe 
kontributin e partnerëve nga
organizatat ndërkombëtare dhe
komuniteti i donatorëve.
Kjo konferencë është organizuar
nga Federata Ndërkombëtare e
Kontabilistëve (IFAC) në 
partneritet me Organizatën
Ndërkombëtare të
Institucioneve Supreme te
Auditimit (INTOSAI) dhe Bankën
Botërore dhe ka për qëllim
shkëmbimin e përvojave në
fushën e financave publike midis
vendeve me ekonomi të brishta
dhe vendeve të zhvilluara.

Kosova në Malajzi prezanton përvojat për
zbatimin e reformave të financave publike

MITROVICË, 112 DHJETOR (ER) - Si
rezultat i mobilizimit të qytetarëve
nën asistencën e KDI-së, në fshatin
Zasellë, me afërsisht 300 banorë,
është finalizuar projekti për furniz-
imin e fshatit me ujë të pijshëm. Në
vitet 2008-2009 në fshatin Zasellë
kishte filluar projekti për furnizim
me ujë të pijshëm. Në atë kohë
punimet për ujë të pijshëm janë
zhvilluar me ritëm të ulët, pastaj
janë pezulluar. Ndërkaq banorët e
këtij fshati për dhjetë vjet me radhë
kanë parashtruar kërkesa për
vazhdimin dhe përfundimin e pro-

jektit në fjalë. Krahas kërkesave të
vazhdueshme të kryesisë së fshatit
Zasellë, kjo çështje është diskutuar
edhe në dy takime të mbajtura në
mes të qytetarëve dhe zyrtarëve
komunalë të organizuara nga KDI-
ja, njëra në tetor të vitit 2018 dhe
tjetra në muajin gusht të vitit 2019. 
Drejtori i Drejtorisë së Shërbimeve
Publike në Komunën e Mitrovicës
së Jugut, në takimin e mbajtur në
tetor të vitit 2018, pati premtuar se
do ta trajtojë me prioritet çështjen e
furnizimit me ujë të pijes dhe se
gjatë vitit 2019 do ta finalizojë këtë

projekt. Përgjatë kësaj kohe, KDI-ja,
duke kontaktuar me zyrtarët
përgjegjës komunalë, është intere-
suar vazhdimisht për kohën e rifil-
limit të projektit për furnizim me
ujë të pijshëm për fshatin Zasellë. Si
rezultat i takimeve dhe mobilizimit
të qytetarëve në pranverën e vitit
2019 institucionet përgjegjëse bën
hapin e parë dhe rifilluan punimet
e lëna në gjysmë për më shumë se
dhjetë vjet më parë, ndërsa në
muajin dhjetor është finalizuar
projekti për furnizimin me ujë të
pijshëm.

Pas dhjetë vjetësh fshati Zasellë fillon 
të furnizohet me ujë të pijshëm

GJILAN, 112 DHJETOR (ER) -
Drejtoria e Bujqësisë në Gjilan
ka shpërndarë fidanë të arrës
për fermerët, të cilët do t'i
mbjellin 15 hektarë me këtë
kulturë. Gjatë shpërndarjes së
këtij subvencioni, nënkryetari i
Komunës, Arbër Ismajli, i ka
uruar fermerët, ndërkaq ka
shprehur zotimin se komuna
edhe në vitin e ardhshëm do ta
vazhdojë mbështetjen edhe më
të madhe ndaj tyre, me të gjitha
kapacitetet.
Drejtori i Bujqësisë, Ramiz
Ramadani, ka shfaqur zotimin
se do t'u qëndrojnë prapa fer-
merëve për zbatimin e plotë të
këtij projekti. "Komuna e
Gjilanit i ka dhënë mundësi të
mëdha sektorit të pemëtarisë
dhe fokusin e mbajtur kryesisht
te kulturat industriale. Kemi
pasur kërkesa të vazhdueshme
nga fermerët për mbështetjen
në kulturën e arrës. Kemi vlerë-
suar se komuna jonë ka kushte

të mira klimatike dhe tokësore
për kultivimin e arrës, mbi të
gjitha është kulturë e perspek-
tivës, me treg të sigurt", ka
thënë ai.
I pari i bujqësisë në Gjilan ka
numëruar rezultatet e punës
për këtë vit, duke theksuar se
2019-ta ka qenë vit jashtëza-
konisht i suksesshëm për këtë
sektor. "Kemi pasur partneritet
me Komisionin Evropian,
shkollën e agrobiznesit

'Arbëria' e donatorë të tjerë në
favor të blegtorëve. Kemi sub-
vencionuar plotësisht mbjelljet
pranverore dhe vjeshtore dhe
kemi bërë përpjekje për t'i
përzgjedhur projektet kapitale
investuese për t'ua lehtësuar
punën bujqve. E falënderoj
kryetarin Haziri dhe
nënkryetarin Ismajli për
mbështetjen e madhe që ia
kanë dhënë këtij sektori", ka
përfunduar Ramadani.

Gjilani shpërndan fidanë të arrës
për 22 fermerë 

SUHAREKË, 112 DHJETOR (ER) - Në
Komunën e Suharekës është
bërë zbulimi i bustit të mësuesit
Destan Bajraktari. Me këtë rast,
kryetari i Suharekës, Bali
Muharremaj, ka thënë se
Bajraktari do të nderohet gjith-
monë nga gjenerata që jetuan
me të dhe gjeneratat që mësuan
nga ai. "Librat e shumtë të
shkruara nga ai, tregojnë mes të
tjerash vlerat e një intelektuali i
cili e nderoi atdheun e tij. Për
virtytet e vazhdueshme atd-
hetare, arsimore dhe folklorike,
regjimi totalitar serb në Kosovë e
kishte shpallur person të rrezik-
shëm dhe pas shumë
përgjimesh sekrete edhe e bur-

gosin më 1959, duke e dënuar
me 5 vjet e gjashtë muaj
burgim", ka thënë Muharremaj,
duke theksuar se suksesi i
Destan Bajraktarit në zhvillimin
e procesit mësimor dhe aktiviteti
i gjithëmbarshëm i tij me popul-
latën shqiptare do të vlerësohet
në histori. "Megjithatë, ai nuk u
ndal dhe vepra e tij kujtohet
edhe pas vdekjes së tij me
respekt të veçantë. Ai sot po vjen
në vepër artistike, në shkollën që
e mban emrin e tij. Ne do ta
nderojmë dhe kujtojmë gjith-
monë për kontributin dhe
përkushtimin e tij për kombin. E
përjetshme qoftë lavdia e tij!",
është shprehur Muharremaj.

Zbulohet busti i Destan Bajraktarit

PRIZREN, 112 DHJETOR (ER) -
Drejtoria e Turizmit dhe
Zhvillimit Ekonomik në
Komunën e Prizrenit ka bërë
me dije se këtë fundjavë orga-
nizon Panairin e prodhimeve
vendore, i cili ka qenë i para-
parë të organizohet më 28. 11.

2019 dhe ishte anuluar për
shkak të tërmetit në Shqipëri.
Panairi do të mbahet të
shtunën dhe të dielën (14-15
dhjetor) në Sheshin e
Dëshmorëve, ndërsa hapja do
të bëhet të shtunën në orën
12:00.

Më 14 dhe 15 dhjetor
mbahet Panairi i
Prodhimeve Vendore
në Prizren

DRENAS, 112 DHJETOR (ER) - Më 24
dhjetor (e martë), në orën
11:00, Komuna e Drenasit do të
organizojë takim me qytetarët
për fundvit. Sipas një njoftimi të

kësaj komune, përfaqësuesit e
Komunës së Drenasit do t'i
informojnë pjesëmarrësit për
aktivitetet e komunës gjatë këtij
viti, për të arriturat, vështirësitë

dhe synimet si dhe investimet
kapitale, ndërsa pjesëmarrësit
mund t'u shtrojnë pyetje dhe t'i
japin propozime përfaqësuesve
të zgjedhur komunalë lidhur

me realizimin e projekteve të
planifikuara për gjashtëmu-
jorin e parë dhe çështje të tjera
në interes të qytetarëve të
komunës.

Komuna ee DDrenasit mmë 224 ddhjetor oorganizon ttubim mme qqytetarët ppër ffundvit

MOSKË, 112 DHJETOR - Rusia ka
njoftuar se do të dëbojë dy
diplomatë gjermanë pasi Berlini
ka vepruar njëjtë me dy diplo-
matë rusë javën e kaluar.
Ministria e Jashtme në Moskë ka
thënë më 12 dhjetor se ka thirrur
për intervistim ambasadorin
gjerman, Geza Andreas von
Geyr dhe e ka informuar se dy
diplomatët gjermanë kanë
shtatë ditë për t'u larguar nga
Rusia.
"Duke vepruar sipas parimit të
reciprocitetit dhe artikullit 9 të
Konventës së Vjenës për
Marrëdhënie Diplomatike të

vitit 1961, ana ruse ka vendosur
t'i shpallë dy punëtorët e
Ambasadës gjermane persona
të padëshiruar në Rusi", është
thënë në deklaratë.
Javën e kaluar, Gjermania ka
dëbuar dy diplomatë rusë, pasi
Zyra e Prokurorit Federal ka
thënë më 4 dhjetor se "ka të
dhëna të mjaftueshme" që ose
agjencitë e Qeverisë ruse apo
agjencitë rajonale çeçene kanë
urdhëruar vrasjen e një gje-
orgjiani 40-vjeçar në Berlin, me
origjinë çeçene.
Ministria e Jashtme gjermane e
ka cilësuar veprimin e Moskës

"të pa-arsyetueshëm".
Zelimkhan Khangoshvili është
qëlluar dy herë në kokë për vras-
je më 23 gusht.
Khangoshvili ka luftuar më parë
me separatistët në rajonin rus të
Çeçenisë dhe më pas ka bërë
kërkesë për refugjatë në Gjeorgji.
Disa vjet më vonë ai është bartur
në Gjermani me familjen e tij
duke kërkuar edhe azil.
Lidhur më këtë vrasje është
identifikuar një 49-vjeçar me
pasaportë ruse.
I dyshuari është thënë të ketë
qenë i përfshirë edhe në vrasjen
e një biznesmeni rus më 2013.

Rusia ddëbon ddy ddiplomatë ggjermanë

ANKARA, 112 DHJETOR - Ish-kryem-
inistri turk, Ahmet Davutoglu ka
themeluar një parti të re politike
të enjten, hap që tregon
sfidimin e partisë në pushtet të
presidentit, Recep Tayyip
Erdogan.
Davutoglu ka dërguar edhe zyr-
tarisht aplikacionin për të for-
muar partinë "Partia e së

Ardhmes", ka raportuar gazeta,
Cumhuriyet.
Ai pritet të bëjë publik lajmin
për partinë sot (e premte).
Kjo është një nga dy partitë që
do të krijohen nga ish-aleatët e
Erdoganit, në kohën e rapor-
timeve për mospajtime brenda
partisë së tij, të cilën Erdogani e
drejton me një stil autoritar.

Ali Babacan, ish-
zëvendëskryeministër, ministër
i Jashtëm dhe ministër i
Ekonomisë, ka bërë të ditura
planet për krijim të partisë së re.
Urgjenca e formimit të partive
të reja vjen në kohën kur në
Turqi janë rritur zërat për ulje
ekonomike dhe shifra të larta të
papunësisë.Partia e tij për

Ish-kkryeministri tturk fformon pparti, ssfidon EErdoganin 

LONDËR, 112 DHJETOR - Britanikë
votuan të enjten për zgjedhjen e
qeverisë së re - për herë të dytë
qëkur Mbretëria e Bashkuar
votoi për Brexit-in, apo daljen
nga Bashkimi Evropian.
Gjatë fushatës, Brexit-i pash-
mangshëm ka qenë lart në
agjendë dhe kryeministri aktu-
al, Boris Johnson, është zotuar
se do ta përfundojë.
Procesi është zhargitur me vite
për shkak të mospajtimeve të
thella politike mbi kushtet e
divorcit.
Ende nuk dihet saktë se kur do
të ndodhë, edhe pse 31 janari
është caktuar si datë e mund-
shme, ka njoftuar rfe.
Udhëheqësi i Partisë opozitare
Laburiste, Jeremy Corbyn, nuk
pajtohet me qëndrimin e
Johnsonit se Brexiti duhet të
kryhet me ose pa marrëveshje.
Dhe ai, në qendër të fushatës së
tij ka pasur kujdesin shëndetë-
sor. Corbyn e ka portretizuar
veten si mbrojtës të Shërbimit
Kombëtar të Shëndetit dhe
është zotuar se do t'i rrisë
shpenzimet për të.
Me këto vizione krejt të

ndryshme për të ardhmen, të
paraqitura nga liderët e dy
partive kryesore politike dhe
disa parti më të vogla - që po
ashtu luajnë role potencialisht
vendimtare - këto janë ato që
duhen ditur për zgjedhjet në
Britani.
Nëse njëra parti fiton më
shumë se gjysmën e vendeve në
Parlament, ajo do të formojë
qeverinë dhe lideri i saj do të
bëhet kryeministër.
Për dekada, qeveritë e tilla të
shumicës ishin rezultati më i
zakonshëm. Por, kjo ka ndod-
hur vetëm një herë në tri palë
zgjedhjet e kaluara.
Dy rastet e tjera kanë prodhuar
"parlamente të varura", me
asnjë parti mjaftueshëm të
fuqishme sa për të qeverisur e
vetme.
Në të tilla raste, partia më e
madhe zakonisht ka mundësinë
e parë për të mbledhur shu-
micën parlamentare dhe për të
formuar qeverinë.
Nëse njëra parti fiton më
shumë se gjysmën e vendeve në
Parlament, ajo do të formojë
qeverinë dhe lideri i saj do të

bëhet kryeministër.
Kur kryeministrja Theresa May i
ka thirrur zgjedhjet e
përgjithshme më 2017, son-
dazhet e opinionit i kanë dhënë
Partisë së saj Konservatore një
përparësi prej së paku 20% kun-
drejt opozitës laburiste.
May, me anë të zgjedhjeve, ka
bërë përpjekje të zgjerojë shu-
micën parlamentare të partisë
së saj - të fituar në vitin 2015 -
me shpresën se do të siguronte
marrëveshjen për Brexit.
Por, gjërat nuk kanë shkuar
sipas planeve.
May ka pësuar humbje
poshtëruese. Partia e saj
Konservatore ka humbur shu-

micën dhe është detyruar të
mbështetet në dhjetë votat e
Partisë së Bashkuar
Demokratike, për të ruajtur
kontrollin me një qeveri të
pakicës.
Partisë Laburiste, ndërkaq,
mbështetja i është rritur
ndjeshëm, me 32 ulëse.
Sondazhet kombëtare tregojnë
se Partia Konservatore ka për-
parësi të qartë.
Kështu ka treguar edhe një
anketë e kryer nga kompania e
respektuar, YouGov, megjithëse
analistët paralajmërojnë se të
gjitha këto janë me rrezik.
Sipas një studimi të Shoqatës
për Studime Politike në

Mbretërinë e Bashkuar, Partia
Konservatore do të mbetet më e
madhja, por ka skepticizëm
ndaj sondazheve që sugjerojnë
se ajo do të ketë shumicë të
qartë.
"Ky parashikim i kujdesshëm
për asnjë mazhorancë pasqy-
ron mësimet e marra nga viti
2017, kur parlamenti i varur ka
befasuar shumëkë", ka thënë
Joe Greenwood, nga Shkolla
Ekonomike në Londër.
Qytetarët që duan të qëndrojnë
në Bashkimin Evropian, janë të
ndarë midis disa partive, ndërsa
ata pro Brexit-it duket se janë të
bashkuar kryesisht pas
Konservatorëve. 

Kush do të jetë kryeministri 
i ri britanik? 

Zgjedhjet e së enjtes në Britani do të 
përcaktojnë se kush do të jetë kryeministër i
ardhshëm, Boris Johnson apo Jeremy
Corbyn. Nëse njëra parti fiton më shumë se
gjysmën e vendeve në Parlament, ajo do të
formojë qeverinë dhe lideri i saj do të bëhet
kryeministër

LULZIM SSAHITI

Kështu niset rrugëtimi i
mundimshëm përpjetë luginës
nga kishin ardhur. Forcat krimi-
nale në gjendje gatishmërie pris-
nin vetëm çastin për ta goditur
kolonën çlirimtare. Nuk ka
zgjatur udhëtimi as dhjetë minu-
ta kur prita e dytë armike pa asnjë
paralajmërim gjuan me një
plumb drejt kolonës për t'u
dhënë sinjal pozicioneve të tjera
serbe për fillim të aksionit.
Plumbi ngulitet në tokë duke
nxjerrë dheun e zi mbi dëborë
por, për fat, pa qëlluar askënd
nga ushtarët. Ishin vetëm pak
sekonda kur fillon sulmi brutal
dhe i pandërprerë nga pushkët
automatike, mina tromloni,
bomba dore dhe me breshëri
mitralozash të rëndë. Sulmojnë
në mes të kolonës së ushtarëve të
UÇK-së, me qëllim për të krijuar
konfuzion dhe frikë. Përballë
kolonës, menjëherë pason godit-
ja e dytë e pandërprerë nga prita
e parë armike duke gjuajtur
rrufeshëm nga të gjitha llojet e
armatimit që kishin në dispozi-
cion. Pastaj, lufta nisi të zhvillohej
nga të tria anët ku ishin pozi-
cionuar paraprakisht forcat krim-
inale. UÇK-ja filloi të riorganizo-
het shpejt, duke u mbrojtur në
grupe të vogla dhe duke u tërhe-
qur pjesa dërrmuese në drejtim
të Shqipërisë, kurse një pjesë pak
më e vogël ka çarë rrethimin në
drejtim të Kosovës. Një plumb
goditi çantën e kuqe të Emrush
Behlulit që kishte mbi supe.
Fuqia goditëse e plumbit, çantën
e ngritë thikë përpjetë, por
ushtari në fjalë fatbardhësisht
shpëton pa asnjë lëndim.
Mandej, pason goditja tjetër e cila
fillimisht ka qëlluar në dylbi të
snajperit "Sig Sauer" që kishte në
dorë Xhevdet Qeriqi. Pas pak
çastesh një plumb e godet edhe
atë në bërrylin e dorës së majtë.
Fuqia e furishme e plumbit e rro-
tullon ushtarin në fjalë. Në të
njëjtën kohë, plagë të rënda merr
në krahun e majtë dhe trup Enver
Deliu nga Rrezalla, të cilit ndih-
mën e parë ia jep Xhevdet Topalli
duke hyrë nëpër plumba të
armikut dhe e bart në shpinë
përgjatë vijës së frontit. Madje
përmbi shpinë të tij, Enverin e

godet edhe një plumb tjetër në
bel. Pastaj e kanë ndihmuar në
tërheqje: Vesel Aruqi, Haxhi
Kiqina, Isuf Abazi me
bashkëluftëtarë të tjerë. Luftimet
zhvilloheshin fyt për fyt me forcat
ushtarake serbe, të cilat kishin
përforcime në vazhdimësi nga
pozicione të ndryshme, madje
edhe me qen të shkathët kufitarë.
Në ndërkohë plagoset në shpinë
dhe në gjurin e majtë Haki
Morina, të cilin e ka ndihmuar
për tërheqje Xhemshit Krasniqi
me shokë të tjerë të luftës. Zëra e
britma dëgjoheshin gjithandej,
mirëpo ushtarët çlirimtarë vazh-
dojnë të çajnë rrethimin me
shumë mund e sakrificë duke
hapur zjarr vetëm në drejtimin
nga vinin krismat e pushkëve.
Pra, orientimi i gjuajtjeve është
bërë kryesisht duke marrë në
shenjë tytat e armëve armike që
villnin flakë në drejtim të kolonës
së UÇK-së. Mirëpo, duke bërë
përpjekje titanike që nga ai
rrethim i zjarrit, t'i tërhiqnin
shokët, nga plumbat e armikut
bien në altarin e lirisë: Xhevat
Shaban Thaçi (29) nga
Llapushniku, Bekim Qamil Bytyqi
(20) nga Dejna, Ilir Hazir Asllani
(29) nga Makërmali, Muhamet
Aziz Dërvishi (31) nga Gradica,
Sylejman Zeqir Elashani (41) nga
Gllobari, Mevlan Tefik Hoxhaj (24)
nga Zhuri, Gani Halit Elshani (43)
nga Krajkova, Gani Hasan Zogaj

(25) nga Rigjeva, Agron Mahmut
Mehmeti (25) nga Shtrubullova,
Maliq Hamëz Karaqica (49) nga
Balinca, Isaj Muharrem Morina
(40) nga Vrajaka, Ali Halil Krasniqi
(23) nga Çabiqi - vëllau i Mujës,
Beqir Sefë Gashi (32) nga Mleçani,
Hysen Kadri Byjupaj "Luani" (29)
nga Istogu - i fejuari i Luljetës,
Bashkim Azem Krasniqi (21) nga
Zllakuqani, Rifat Fazli Mëziu (30)
nga Marina dhe Kadri Jahir Gashi
(18) nga Balinca. Flijimi i tyre ishte
shembull i përkushtimit për
atdhe, liri dhe ardhmëri. Në këtë
rrëmujë të paparë, ku vinin
plumbat sikur breshër, luftëtari
Gazmend Nebihu, pas një rezis-
tence me pushkomitroloz në
dorë, arrin të tërhiqet nga rrethi i
zjarrit të armikut dhe fillon t'i
shpejtojë hapat nëpër borë për t'i
zënë shokët para tij, mirëpo më
lart afrohet rastësisht pranë një
kukulle mashtruese me veshje
ushtarake, e cila fillimisht ka
lëshuar një alarm dhe mandej në
afërsi të saj ka pasuar një
eksplodim. Për fat, Gazmendi
shpëton pa therë në këmbë duke
u tërhequr shumë shpejt tatëp-
jetë.
Në këtë betejë trimash, me plagët
e pashëruara ende në trup,
komandant Mujë Krasniqi
"Kapuçi", ngjitet te vija e frontit,
ku bashkëbisedon me Naser
Lekun, nga i cili njoftohet për
luftimet dhe të vrarët në luginë.

Ai, pra Muja, për të shpëtuar sa
më shumë jetë të ushtarëve,
kishte kërkuar nga Naser Leku,
Luljeta Shala, Avni Kutllovci, Agim
Mziu, Faton Xhylani dhe Enver
Olluri që të tërhiqen nga ky pozi-
cion, ndërsa vetë kishte vazhduar
luftimet duke iu kundërpërgjigjur
forcave serbe në distancë të afërt.
Kjo qëndresë heroike e pashem-
bullt, që e përflaku agimin e
Pashtrikut, u ndërpre nga
breshëria e një arme armike, e cila
goditi rëndë pishtarin e luftës çlir-
imtare, Mujë Halil Krasniqin (31)
nga Çabiqi, komandant i Brigadës
113 të Zonës Operative të
Drenicës. Ai ra heroikisht duke
mbetur një yll i pashuar i lirisë.
Përndryshe, shquhej për gux-
imin, trimërinë e tij në fushat e
betejave që zhvilloi UÇK-ja
kundër forcave serbe.
Naser Leku nga Baica e Elashanit
(Drenas) me grupin e
bashkëluftëtarëve, përveç Enver
Ollurit i cili ishte ndarë nga grupi
menjëherë, kishte vazhduar
tërheqjen graduale, në të djathtë
nëpër malet e Pashtrikut. Kanë
ecur të pestët së bashku deri rreth
orës 15:00. Pastaj, janë ulur në një
livadh me shkurre të vogla për t'i
lidhur një plagë të lehtë që kishte
marrë Luljeta në orët e hershme
të mëngjesit. Ajo kishte plagën
afër zogut të këmbës së djathtë, të
cilën i ndihmon ta pastrojë dhe
fashojë, bashkëluftëtari i luftës,

Naseri. Në të djathtë të belit
kishte plagën tjetër, ku plumbi e
kishte shpuar rripin e uniformës
së saj ushtarake. Mirëpo, këtë
varrë pushke, Lulja e lirisë nuk
kishte arritur ta pastronte ngaqë
papritmas kanë vërejtur forcat
tjera të armikut me uniformë të
zezë duke ardhur. Në këtë kohë,
Naseri ishte duke veshur jelekun.
Ai kishte humbur kontrollin dhe
nuk kishte lëvizur fare nga vendi,
vetëm ishte shtrirë në borë, ndër-
sa katër të tjerët qenë tërhequr
për të nxënë pozicion luftarak.
Nuk kishte zgjatur shumë e të
jenë dëgjuar krismat e armëve
vdekjeprurëse, ku luftëtarja që
rrezatonte rreze lirie Luljeta Jahir
Shala (21) nga Krajkova së
bashku me trimat e lirisë: Agim
Halil Mëziu (24) nga Marina, Avni
Bislim Kutllovci (21) nga
Sfaraçaku i Epërm dhe Faton
Nazif Xhylani (17) nga Baica kanë
qëndruar heroikisht deri në
fishekun e fundit. Forcat shumë-
fish më të sofistikuara të armikut
sulmojnë mbi luftëtarët e patun-
dur, të cilët e bënin luftën në një
pozicion të hapur. Në luftë e sipër
mbi ta kanë rënë rafalët e armës
kobtare të armikut. Ata ranë
dëshmorë për çlirimin e atdheut
duke mbetur në përjetësi yje të
pashuar. Ndërkohë pushojnë të
shtënat dhe Naseri merr veten e
niset i vetmuar në drejtim të pan-
johur. (Vijon)

REZISTENCA E ASHPËR 
PËR JETË A VDEKJE

Eshaloni i UÇK-së në luftë me forcat armike të pritës dhe dimrin e acartë në Pashtrik (5)

Lugina e Pashtrikut me dëshmorët e rënë për lirinë e Kosovës

PESHORJA
Kujtimet

do të jenë
kurthi juaj

në këtë ditë.
Do të keqinterpretoni disa
situata vetëm për shkak

të kujtimeve të trishtuara.

AKREPI
Sot do të

keni
debate të

ashpra me
një koleg pune. Nuk do të
doni ta lini gjithçka vetëm
në këtë zënkë, por do të
krijoni situatë stresuese.

SHIGJETARI
Karakteri
juaj gaz-
mor dhe

plot ngjyra
nuk shkon fare me këtë

ditë që paraqitet shumë e
qetë. Ndonjëherë edhe

pak tonalitet neutral ju bën
shumë mirë.

BRICJAPI
Ambicia
është

pjesë e
karakterit

tuaj dhe ju e shfaqni pa
shumë problem. Në

shumë raste është një
gjë mjaft e mirë.

UJORI
Ju

pëlqen
ambienti

në të cilin
punoni dhe

pavarësisht stresit, ju e
bëni me qejf punën tuaj.
Gjithmonë të pavarur në

mendime, sot do të
shkëlqeni.

PESHQIT
Edhe

pse sot
do të

keni shumë
punë, do të jeni të qetë
dhe do të mirorganizoni

gjithçka që ju del 
papritur.

DASHI
Marrëdhënie

e
shkëlqyer

me partnerin.
Po toleroni ngarkesat e
njëri-tjetrit në punë dhe
kjo gjë ju ka afruar më

tepër.

DEMI
Edhe

armiqtë
në raste

të veçanta
kthehen në miq të mirë.
Kjo thënie vlen për ju sot
sepse një kundërshtar i

betuar do të dalë në anën
tuaj.

BINJAKËT
Sot do të
jetë një
ditë e

qetë dhe
aspak stresuese. Çdo gjë

po shkon siç e keni 
programuar dhe do t'ju
krijojë mjaft çaste të lira

gjatë ditës.

GAFORRJA
Sot do

t'ju 
kujtohen
shumë

çaste të këndshme nga
fëmijëria që do të doni t'i
rijetonit nën një aspekt

tjetër.

LUANI
Familja
do t'ju

falë më
tepër

dashuri nga sa duhet. Kjo
do të bëjë që të ndiheni

shumë të izoluar nga
pjesa tjetër e ambientit

shoqëror.

VIRGJËRESHA
Sot po

bashkëbisedoni
me

njerëz që
shumë shpejt do të jenë
miqtë tuaj më të mirë.
Njohjet e reja ju sjellin

shumë surpriza.

Një gropë gjigante "gllabëroi" makinat në
kryeqytetin e Brazilit. Ngjarja ndodhi pranë
një zonë ndërtimi pas shembjes së një pjese
të rrugës. Të paktën katër makina ranë në
gropën e madhe që u hap. Nuk raportohen
të lënduar nga ngjarja.

E jashtëzakonshme 

Gropa ggjigante
"gllabëron" mmakinat

Shitësi i drejtohet të birit:
- Pse more bir i ke pirë gjithë këto "Cola
Cola"?
- Kanoçet po shiten shtrenjtë babi. A i ke parë
njerëzit qysh po i mbledhin nëpër kontejnerë?!

Një fëmijë shihet duke u luhatur në plazhin Lhoknga 
në provincën Aceh të Indonezisë. /AFP/

E rrallë

B A R S O L E TA  E  D I T Ë S

Vetëm gjatë vikendit në ora
13:00

The Addams
Family / 3D 

I Animuar/Komedi/Familjar; 1 orë 27 min
Rolet: Oscar Isaac, Charlize Theron,

Chloë Grace Moretz, Finn Wolfhard, Nick
Kroll, Bette Midler, Allison Janney, etj.

Regjia: Conrad Vernon And Greg
Tiernan

Çdo ditë në ora 15:00 dhe
17:00

FROZEN 2 / 3D 
I Animuar/Aventure/Komedi; 1 orë 43 min

Rolet: Kristen Bell, Idina Menzel, Josh Gad,
Jonathan Groff, Jason Ritter, etj.

Regjia: Chris Buck, Jennifer Lee

Çdo natë në ora 19:00

FORD V FERRARI 
Aksion/Biografi/Dramë; 2 orë 32 min

Rolet: Matt Damon, Christian Bale, Jon
Bernthal, Caitriona Balfe, Tracy Letts, Josh

Lucas, Noah Jupe, Remo Girone, Ray
McKinnon, etj.

Regjia: James Mangold

Çdo natë në ora 21:30
TERMINATOR 
DARK FATE 

Aksion/Aventurë/Sci-Fi; 2 orë 14 min

Rolet: Linda Hamilton, Arnold
Schwarzenegger, Mackenzie Davis,
Gabriel Luna, Natalia Reyes, Diego

Boneta, Edward Furlong, etj.

Regjia: Tim Miller

Programi i shfaqjes së filmave 
në Kino ABC

Për informata dhe rezervime të biletave thirrni FALAS: 0800 22
222 dhe boxoffice@kinoabc.info, www.kinoabc.info, fb: Kino ABC.

Zbulohet ffosili 
i nnjë ddinozauri qqë 
ka jjetuar 770 mmilionë
vjet mmë pparë

FOTO E DITES

Në Argjentinë është zbuluar në një sit arkeologjik 
fosili i një dinozauri që ka jetuar rreth 70 milionë vjet
më parë në zonën jugore të vendit. Paleotologët
shprehen se ky është një zbulim domethënës pasi na

njeh me një specie të rrallë që ka populluar këtë zonë
miliona vjet më parë. Specia barngrënëse, e quajtur
Nullotitan Glaciaris, ishte e gjatë rreth 25 metra, me
katër këmbë dhe kishte qafë të gjatë.

Këngëtari Robert Berisha ka
publikuar këngën e re e cila
titullohet "T'kam dasht". Kjo

këngë është bashkëpunim me Kley

dhe Fabio. Tekstin e ka shkruar Kley,
kurse për miksimin dhe masteriz-
imin është përkujdesur Duobass.
Records dhe Eno.

Për herë të parë Brad Pitti ka
folur për jetën e vet private.
Në një intervistë për "New

York Times Magazine", aktori zbuloi
se ndaloi së kushtuari vëmendje
shtypit për veten e tij rreth 15 vjet
më parë. "Kam ndaluar së lexuari

shtypin që nga viti 2004", ka
deklaruar 55-vjeçari. Ylli i
Hollywoodit shtoi: "Nuk e di se sa
gra kanë thënë që unë jam në një
marrëdhënie përgjatë dy ose tre
vjetëve të fundit. Por, asnjë prej tyre
nuk është e vërtetë", ka thënë Pitti.

Këngëtarja e njohur Cassie
Ventura është bërë nënë
për herë të parë të martën.

33-vjeçarja ka publikuar
fotografinë e vajzës në
"Instagram". Ajo mori shumë
urime nga të famshmit. Një ndër
ta është edhe Kim Kardashian.
"Ajo është ndryshe", ka shkruar
Ventura.

Cassie VVentura 
publikon ffotografinë 

e pparë ttë vvajzës

A ka lindur Anne
Hathaway?

Duket se Anne Hathaway tash-
më është nënë e dy fëmijëve.
Aktorja dhe bashkëshorti i

saj, Adam Shulman, janë parë duke
shëtitur në park në Connecticut
bashkë me djalin e tyre trevjeçar
Jonathan dhe me foshnjën e tyre. Në

fotografitë që janë publikuar nga
"Daily Mail", aktorja e veshur me
pallto, kapele, çizme dhe dorëza
është parë duke ecur përkrah
bashkëshortit që po e mbante një
karrocë që dukej se ishte për foshnja
të sapolindura.

Brad Pitt hedh poshtë
thashethemet për lidhjet:
Asgjë nuk është e vërtetë

Robert Berisha publikon
këngë të re

SHKRUAN:AFRIM
MUSTAFA, 

Ish-reporter dhe veteran i
luftërave të UÇK-së

Pas një pune të palodhshme 
disamujore, shtëpia e botimeve
ekskluzive, "Newborn
Publishing", kurorëzoi me 

sukses botimin e librit të ri dhe
shumë të veçantë, me titullin
simbolik,, "Ecje nëpër kufoma",
të autorit, komandantit të
mirënjohur të UÇK-së dhe
UÇPMB-së, Mejdi Asllani-
Komanant,  "Plaku i Emshirit"...
Ky libër është botim i veçantë,
sepse sjell për opinionin
gjithëkombëtar rrëfime shumë
të veçanta dhe shumë intere-
sante të veprimtarisë atdhetare
të gjashtë dekadave të fundit të
veprimtarit dhe atdhetarit të
mirënjohur gjithëkombëtar ,
Mejdi Asllani.. Rrëfimet janë
interesante, nga faqja ne faqe,
nga ngjarja në ngjarje, sepse

baca Mejdi, gjatë gjithë jetës së
tij, ishte gjithmonë dinamik,
veprues dhe i pandalshëm për të
mirat e atdheut. Janë, intere-
sante, rrëfimet e, pothuajse, një
jete të tërë të veprimtarit, Mejdi
Asllani nga vitet gjashtëdhjetë e
këndej, por edhe më herët...
"Plaku i Emshirit" , sikur ka
dashur që, periudhën e luftërave
të UÇK-së, të mos e rrëfejë sa
duhet, me modestinë se, këto
ngjarje po ashtu, tejet intere-
sante do t'i tregojë në botimin e
dytë dhe pasues, i cili do të boto-
het gjatë vitit 2020. Komandant,
"Plaku i Emshirit" ishte ai, i cili ,
në mars të vitit 1999 u ballafaqua
drejtpërdrejt me armikun
gjakatar serb dhe luftoi drejtpër-
drejt me policinë serbe, duke
arritur që në vetëmbrojtje e
sipër, t'i vrasë si qentë dy policë
barbarë. Për shkak të origji-
nalitetit dhe veçantisë faktike të
ngjarjeve të këtij publikimi, është
interes publik që i njëjti edhe të
përkthehet në anglisht, e në të
tjera gjuhë.. Sponsorimin e
pjesshëm të librit, "Ecje nëpër
kufoma" të autorit, Mejdi Asllani
e bëri bashkatdhetari dhe
veprimtari nga struga, në SHBA,
njëherit luftëtar i UÇK-së,
Fluturim Rizvani.
Porosia për librin mund të bëhet
në: 044 235 679

LIBËR NGA, MEJDI ASLLANI - KOMANDANTI 
QË SHPARTALLOI POLICËT SERBË

Fehmi Shaqiri dekorohet me titullin
“Mjeshtër i Merituar”

" ECJE NËPËR KUFOMA", Rrëfime nga komandant, "Plaku i Emshirit", 
faqe 303. botoi shtëpia botuese,"Newborn Publishing"

Me titullin “Mjeshtër i
Merituar” është dekoruar sot
Fehmi Shaqiri, duke u vlerë-
suar për kontributin e tij në
ruajtjen dhe promovimin e
vlerave tona kombëtar,
shkruan KultPlus.
Presidenti i Kosovës, Hashim
Thaçi përmes llogarisë së tij

sociale Facebook ka njoftuar
për këtë gjë, ku është shpre-
hur se Shaqiri i ka dhënë
shumë kulturës sonë. 
“Me çmimin “Mjeshtër i
Merituar”, sot e dekorova
Fehmi Shaqirin, i cili me
dekada të tëra ka kontribuar
në ruajtjen dhe promovimin

e vlerave tona kombëtare. Ai i
ka dhënë shumë kulturës
sonë në Shqipëri, në Kosovë
dhe kudo në diasporën
shqiptare. Familja Shaqiri në
vazhdimësi ishte e
angazhuar për ruajtjen e
identitetit tonë kombëtar”, ka
shkruar Thaçi.

Artistët shqiptarë organizojnë mbrëmje
koncertale bamirësie në Teatrin Oda

“Në gjirin tim kam hapur varr,
Që t´i jap shpresë – edhe t´ja
marr”, me këto vargje të
Lasgush Poradecit, artistët
shqiptarë kanë bërë ftesë për të
gjithë adhuruesit e muzikës e
poezisë, të marrin pjesë në
mbrëmjen koncertale të
bamirësisë, shkruan KultPlus.
Mbrëmja koncertale e datës 18
dhjetor, do të mbledhë në
Teatrin Oda, artdashës të
muzikës dhe poezisë për një
mbrëmje të veçantë, jo vetëm
për nga muzika e interpretuar,
përjetimet personale të
artistëve, poezitë por edhe për
nga qëllimi i aktivitetit të orga-
nizuar.
Koncerti i përvitshëm “Udhëtim
dimëror” – Jazz dhe Poezi; me
muzikantë e aktorë, vendas e të
huaj, këtë herë realizohet për të
kontribuar drejtpërdrejtë në
ndihmë të vëllezërve, motrave

dhe familjet e prekura nga
tërmetet e fundit në Shqipëri.
Artistët që do të marrin pjesë në
këtë mbrëmje janë: Ilir Bajri,
Eda Zari, Elina Duni, Visar Kuçi,
Armend Xhaferi, Fatlume
Bunjaku, Tavitjan Brothers,
Gent Rushi dhe Shpat Deda.
Të ardhurat e këtij koncerti do
të shkojnë, direkt për familjet e
dëmtuara nga tërmeti, atyre me
pasoja traumatike, me një
bilanc të frikshëm humbjesh
gjithëpërfshirëse.
Iniciatorë dhe organizatorë
janë artistët dhe Teatri ODA.
Hyrja është 12 Euro. Të gjithë
mund të kontribuojnë sipas
mundësive në Teatrin ODA, në
kutinë e vendosur për këtë qël-
lim natën e koncertit, e cila do
ketë pranë një Formular të
Protokolluar, mbajtur me emrat
e secilit nga pjesëmarrësit. /
KultPlus.com

Tryezë shkencore për Ymer Jakën, u 
konsiderua model i atdhetarit dhe studiuesit

Xhemile HHYSENAJ

Nuk ka shumë ditë që janë bërë
plot 10 vite që kur profesori dhe
studiuesi i mirënjohur, Ymer Jaka
është ndarë nga jeta.
Për të nderuar kujtimin dhe veprën
e tij, Dega e Letërsisë në kuadër të
Institutit Albanologjik ka orga-
nizuar një tryezë shkencore, ku u
trajtua veprimtaria shkencore dhe
intelektuale e Ymer Jakës.
Për të nderuar figurën e Jakës, nga
Tirana kishte ardhur Tefta Cami, e
cila në vitet 76-78' ishte ministre e
arsimit dhe kulturës në Shqipëri,
duke bërë kështu që të kishte mar-
rëdhënie të mira me të ndjerin
Ymer Jakën, dhe jo vetëm, ajo tre-
goi se ata ishin bashkëpunëtore në
disa projekte që kishin qëllim
çështjen kombëtare. ”E kam parë e
vlerësuar të ndjerin, profesorin
Ymer Jaka, të cilin e kam quajtur

mik, vëlla, shok e bashkëluftëtar.
Unë kam qenë me fat që si ministre
e arsimit dhe e kulturës së
Republikës Popullore Socialiste të
Shqipërisë, të isha pjesë e projektit
të madh kombëtar të Shqipërisë,
për afrimin e shqiptarëve këtej
Drinit, me atdheun amë”, shprehej
ajo para të pranishmëve.
Ndër të tjerash, ajo tha se Ymer
Jakën e konsideronte si model të
atdhetarit dhe studiuesit, për të
cilin pohonte të kishte pasur një
strategji të qartë në punën e tij të
cilat ishin në interes të të gjithë
shqiptarëve që përfshihen në
Republikën Socialiste Federative të
Jugosllavisë, duke përfshirë shqip-
tarët e Kosovës, të Maqedonisë, të
Malit të zi si dhe të Luginës së
Preshevës e të Bujanocit.
”Ymer Jaka rrezatonte modelin e
atdhetarit dhe të studiuesit
skrupuloz që zgjodhi e trajtoi
temën kombëtare, këtë e orien-

tonte dhe e kërkonte edhe nga elita
shkencore e studiuesve në Kosovë”,
vazhdoi tutje ajo. 
E për të nderuar kujtimin dhe

veprën e Ymer Jakës, i pranishëm
ishte edhe ish drejtori i Institutit
Albanologjik, Fazli Syla. Ai tregonte
se si bashkë me Jakën kishin
punuar në një periudhë mjaft të
errët të vendit tonë, duke mos har-
ruar të fliste me adhurimin më të
madh për veprimtarinë e tij. ”Si
gjeneratë na ka takuar që të jeto-
jmë e të veprojmë në kohë mjaft të
errëta për kombin tonë, prandaj
politika ishte pjesë e pandashme e
jetës dhe punës sonë. Edhe në këto
rrethana, profesor Jaka, studiues i
dalluar, shquhej për punë të vazh-
dueshme e shumë të guximshme
në reagimet e duhura ndaj çdo sit-
uate apo provokimi që sillte politi-
ka e kohës”, potencoi ai.
Profesori i nderuar, kishte shumë
miq e dashamirë, ndër ta edhe
Giuseppe Chiaramonte, i cili nga
Palermo kishte dërguar kumtesën
që i dedikohej Ymer Jakës, kumtesë

kjo të cilën do ta lexonte drejtori
aktual i institutit Albanologjik,
Hysen Matoshi.
Ymer Jaka ishte njëri nga intelektu-
alët më të afirmuar shqiptar. Ai
ishte profesor dhe studiues i
mirënjohur si dhe përkthyes i afir-
muar që prezantoi Skënderbeun
para audiencës franceze, ai poash-
tu ishte edhe njëri prej
shqipëruesve më të veçantë si dhe
njëri prej veprimtarëve më të
përkushtuar për avancimin e të
drejtave të shqiptarëve në ish
Jugosllavi. Shumë artikuj e studime
të Ymer Jakës, i gjejmë të botuara
në revista e gazeta brena dhe jashtë
vendit.
Me letrën që kishte ardhur nga
Palermo u përmbyllë kjo tryezë
shkencore e cila vuri edhe njëherë
në pah veprimtarinë shumë të
çmuar të profesorit Ymer Jaka. /
KultPlus.com

Drita rrokullisej mbi xhamat e
veturës, ndërsa ajo, me një
ndjenjë padurimi nxitonte atë
paradite të gjente dyqanin më të
parë të aromave.
Qëndroi. Edhe u çudit me
besnikërinë e veturës: qëndroi
menjëherë!
Ajo dhimbje koke do t’i merrte
jetën, por pak aromë e mirë do
t’i bënte mirë gjer atëherë.
Qirinj aromatikë e dhimbja do
të lehtësohej!
Askush nuk e dinte se sa vuante
ajo nga dhimbjet, por do të ishte
e kotë të thoshte ndonjë fjalë,
pasi e gjitha ishte një gjuhë
tjetër…
Qirinj nuk kishte, të paktën jo
aromatikë. Shitësja ofroi disa
lule të thara dhe ato ishin vishn-
je.
Gruaja u mahnit nga bukuria e
tyre dhe ideja se të gjitha aromat
e mira bashkë jepnin ngjyrën
vishnje, e tronditi. Ishin lule të
futura në mëndafsh rozë dhe tyl
të së njëjtës ngjyrë.
Flokët i kishte të drejtë, por
ndjeu se iu bënë me onde; rro-
bat i kishte të thjeshta, por u
ndje e veshur në vishnje; buzët e
palyera i shihte gjak vishnje.
Në vagulli gjeti derën dhe doli
me lulet në dorë, me aromën e
pafundme të grykave e luginave
të vjeshtës.
Ishte pranverë.
Sa e bukur dukej ajo rrjetë lulesh
në veturën e saj! E kuptoi se nuk
ishte vetëm dhimbja që e pati
shtyrë të nxitonte në kërkim të
aromave, por edhe malli i

pafund për dikë që kishte muaj
pa parë. I dha veturës si e çmen-
dur nga gëzimi që e takoi,
megjithëse… nuk kishte tjetër
veçse: një veturë, një grua dhe
një qese mëndafshi me lule
vishnje – ky ishte takimi.
Gruaja po u merrte erë luleve.
Kënaqësia ishte e pafund, pasi
nuk po ndahej dot prej tyre.
Ishte si një e puthur e rrallë nga
ku nuk ke dëshirë të shqitesh.
Nëse dikush do ta shihte ashtu,
mund të mallëngjehej, por një
sy i stërvitur mashkulli, në ditët
tona, do të neveritej. Kish ikur
koha e këtyre puthjeve. Një
mirësi e tillë të ngjall krupë!
Sidomos e rrethuar me flokë të
ondeve të mrekullueshme që,
në fakt, janë fare të drejtë.
I shoqi e pati cilësuar si një
halucinante, femër që vuante
nga përfytyrime të pabazuara
dhe nuk e fshihte njëfarë never-
ie për gjendjen e saj të rëndë.
Por edhe ai tjetri, për të cilin ajo
përmallej kaq shumë, nuk
kishte ndonjë qasje më të mirë.
Ajo sillej në hapësirën midis
burrit dhe të dashurit pa pasur
as njërin as tjetrin dhe këtë e
quante lumturi qyteti.
Gruaja ishte aq e bukur, saqë
mosha e saj nuk kishte rëndësi,
por bukuria e saj ishte në një
gjendje aq të gjorë, saqë do të
duhej të ishe njeri i prekur nga
jeta që ta quaje të bukur atë
grua. Vuajtjet e nervave e kishin
sfilitur. Por nuk ishin ato vuajtje
të cilat na vijnë sepse vetë i
kërkojmë. Dhe as nga ato që

rastësisht na gjejnë.
Nuk kishte asnjë mundësi shpë-
timi prej tyre, pasi ato që e drej-
tonin, ishin vullnet i
paparashikueshëm, i futur në
trupin e saj, kushedi nga.
E kishte marrë malli të mërzitej.
Por e kishte humbur këtë të
drejtë njerëzore, pasi edhe
mërzia më e vogël ndihmonte
atakët nervorë. I dukej e
mrekullueshme koha kur mund
të mërzitej, kur mund të vuante
nga mendime të kundërta dhe
dëshira të papërmbushura dhe
kur mund t’u jepte ditëve të saj
një pamje të zymtë si moti në
kohë me re.
Sa i lumtur është dhe nuk e di,
mendoi ajo, sa i lumtur është
njeriu që mund të mërzitet.
Mërzitet dhe nuk vdes!

Te dera e klinikës mentale gjeti
disa fytyra të murrme. Prisnin,
të ulura, radhën. Nuk e kuptoi
çfarë e pati atë farë tronditjeje
mbi shtresën e përhershme të
tronditjes! Pacientët dukeshin të
rrënuar. Jo aq nga neurozat, sesa
nga skamja. I shkoi ndoshta
nëpër mend se mund të ishte
një nga ata? Sakaq, dalloi në
kokën e njërit një lungë të
madhe, plot damarë. I luajti
kërthiza. U nis të dilte, por te
dera u shfaq ndihmësmjeku që i
tha:

• Urdhëroni, zonjë!
• Kaloi e trembur midis të
sëmurëve që nuk reaguan.
• Pas tryezës, me një regjistër të
madh përpara, i urtë, si një kec i
bardhë, qe ulur doktori. Vitet e
shumta ua shtonin freskinë
ninëzave që emetonin burim.
• Kam ardhur vetëm të pyes… –
tha me ndrojtje gruaja.
• Flisni lirshëm. Nuk do të shkru-

aj asgjë, zonjë, – tha ai. – Nuk po
ju hap kartelë.
• Vuaj nga kontraksione, ngjethje
të trurit…
• Keni provuar qetësues?
• Nuk m’i pranon trupi.
• Do të mësoheni!
• Ka ndonjë mënyrë tjetër? – bel-
bëzoi ajo. – Ka shërim?
• Duhet besim i jashtëzakon-
shëm, – tha ai, – është thuajse e
pamundur.
• Ajo doli pa e mbaruar ai fjalën.
• Mendohuni për një kurë, zonjë!
Kur të merrni vendim për ta për-
balluar, ejani, por nuk lejohet
pirja e qetësuesve me hope!
Kuptuat!
Gruaja u gjet përsëri në rrugë.
Një shtresë e re pikëllimi u
shtrua mbi të përhershmen:
mosshërimi! Ç’ishte kjo jetë e
përzier përditë me vdekje? Plani
i vështrimit të saj luhatej, per-
spektiva e pamjes kurbëzohej.
Ishte një luftë e pamatë për t’u
bashkuar me unin.
I dukej se merrte urdhra nga një
drejtim i panjohur. Sjelljet ishin
bërë të çuditshme: midis gjend-
jeve dhe dëshirave nuk kishte
më lidhje. Nuk qëndronte dot në
një vend…
I vetmi fakt i pandryshueshëm në
ndërgjegjen e saj, në atë ndërgjeg-
je aq të ndryshueshme, ishte fiksi-
mi pas një ideje: Kishte rënë në
dashuri!
Ishte kapur për vdekje pas kësaj
fijeje, si e vetmja që e mbante në
frymë. Vdiste e ringjallej çdo çast
duke u mbajtur në të, por edhe
kjo ide kishte problemet e saj.
Bëhej fjalë për një djalosh të par-
ritur që asaj i dukej burrë. Por nuk
ishte ky problemi.
Ndërsa ndodhej përballë tij, ajo
ndiente se fusha e tërheqjes krijo-
hej pak më anash tij, disa cen-
timetra më tutje, le të themi. Ajo i

ngulte sytë aty, buzëqeshte aty,
përgjigjej aty.
Djaloshi herë pas here kthente
kryet anash për të parë se çfarë
shikonte ajo aty.
Një ditë ajo guxoi dhe i tha se, pak
më anash, diku më anash tij, ishte
një dritë e mbledhur, e bardhë si
qelibar, ndoshta… dashuria!
Por ai u egërsua nga ky pohim:

• E shikon që nuk je reale? –
Përsëriti: – Ta kam thënë që nuk je
reale!
• Kaq iu kujtua asaj në atë
përhumbje dhe hyri sërish në
jetë.
• Shpesa e frymës u ringjall.
Kërkonte shembuj shërimi e
riardhjeje në frymë, në çdo jetë
njeriu.
• Të ishte kaq i madh pasioni i të
jetuarit, apo e papërballueshme
një vdekje kaq e gjatë?

Kishte qenë një ditë me re të zeza
kur kuptoi se do të vdiste. Një
morsë e tmerrshme ia shtrëngoi
tëmthat deri te nyjat poshtë qafës.
Njësoj si dikujt që e kanë
abuzuar… Por ngado që kthente
kryet, jeta i dukej një abuzim pa
fund.
Kishte vite që ndihej e zbrazur.
Njerëzit nuk e tërhiqnin. E kish
mbyllur kapitullin e të dashurit.
A nuk kishte dashuruar aq shumë
ajo dikur? Por edhe kjo ide nuk e
ngacmoi.
Si katandisi kështu? Goxha grua! I
vinte zor që rronte. Po kurrë s’e
pati menduar vetëvrasjen, madje
as tani.
Dhimbjet bënin kërdinë në
gjithë trupin. Duhej një fuqi e
mbinatyrshme për të mbetur të
gjallë. Ajo s’ishte veçse një
mëdyshje fizike./Exlibris.al

(Pjesë nga romani “Zonja 
halucinante”)

‘Zonja halucinante’ 
nga Mimoza Ahmeti

Në manastir të “Shën
Prodhromit”, në Voskopojë,
shoh Milto Sotir Gurrën,
shkrimtarin. Të fundmin që
trashëguam nga Rilindja jonë.
Dukej që larg, tek zbriste për
teposhtë… Varej në Përrua të
Shipskës e veç kur ngjitej pastaj,
si djalë… Vinte, na gjente, te
Zhombri, mbi Çesmë.

Bënte kohë që i pati shkuar të
tetëdhjetat, po mendjen e
kishte qiqër.

Më kujtoi në çast… Për fytyrë
jo… Por sa më dëgjoi emrin…
Më pati bashkëpunëtor njëher-
azi te “Mituria” e dyzetekatrës…

– Po mirë, – tha, – sa vjeç ishe
atëherë?

– Gjykomë! – e nxita. – Ç’moshë
kam tani… Bëj llogarinë!

– Njëzet e tetë, – ia priti në
çast…

Po kuptoi që lajthiti.

– Dale, mor i uruar! – e ndreqi. –
Pse tetë vjeç paske zënë të
shkruash?!

– Sot jam tridhjetë e dy, zoti
Milto.

– Vërtet! Vërtet! – u kujtua, më
në fund. – Ja delta e Nilit… Në
Odesë, kur isha, një çifut
thoshte se, po u shfaq ajo
“delta” në cep të syrit, njeriu i
ka shkuar të tridhjetat… Ajo
rrëfen për moshën e burrërisë.

Fjalë e Miltos kishte ngrohtësi
dhe ëmbëlsi që sot zor se e gjen
gjëkundi… rilindës e shkuar
rilindësve. Rrëfimin tërheqës e
pati shprehur daç në biseda të
shtruara, por edhe në libra.
Janë ato “Plagët e Kurbetit”,
njëherë! Por edhe “Goca e
Kaçanikut”, nuk të ka shoqen!

Bënte nga bënte, mendja i
shkonte ndër vite të largëta…
Tek adoleshenca, te rinia.
Kaluar në Odesë e në brigjet e
Detit të Zi… Zinte në gojë rusët
e Krimesë… Për ta fliste mirë.

– S’e njihnin meskinitetin, –
thoshte, – as smirë që kishin.
Dy rrugë plot me “dyqane
shqiptarësh: “Bollshaja
Arnautka” dhe “Malaja.” S’na
ngitnin. Çifutët nuk i donin, as
turqit. Për çudi, me shqiptarë
shkonin!

Aty jam habitur, tek dëgjoja
nga goja e tij se tregimet më të
para Miltoja i kishte shkruar në

rusisht, botuar ndër revista të
Moskës e Petërsburgut.

Ishte njohur edhe me Gorkin
dhe kishte pasur shkuarje të
madhe me të.

Këtë, nuk desha ta besoj
njëherë…

Por më bindi… së fundi…

Ato kohëra, kur gjendej në
Odesë, pati shkruar një pam-
flet e godiste Italinë, me ku të
dhemb e ku të djeg… E mbyll
në pliko dhe ia dërgon, në kon-
fidiencë Aleksei Maksimoviçit
në Moskë… Seç nxirrte edhe ai
një revistë letraro-politike.

Prit se po ia botonin pamfletin.
Hiç! Prit… e hiç!

Së fundi, niset me tren. I
shkonte Aleksei Maksimoviçit
drejt e në Moskë, në zyrë bren-
da!

Përfytyrojeni Milton, me ato
vetulla të trasha, të kreshpëru-
ara… Ato buzë të mëdha
oparaku, mbledhur e tendosur.
Mefistofel i Gëtes!

Po, siç tregonte edhe vetë,
Gorki s’ia kishte varur… Kishte

pasur të bënte me shqiptarë
dhe më përpara?! Nuk dihet!

Miltos i qe përgjigjur shtruar:

– Miltiadhi Sotirieviç! – kish
thënë. – Italinë e kam Atdheun
tim të dytë. Kam shkruar për të
kaq e aq tregime… Për inatin
tënd, or vëlla, s’e hedh dot në
erë, gjithë veprën time!

Miltoja ishte bërë një dorë
aty… Jo se ishte frikësuar gjë,
por i ishin derdhur një barrë
mendime përnjëherësh…

“S’u prishka bota mes vetes,
për hatrin e të voglit”.

Fjalët e fundit i vinin kiamet të
rënda! I gjëmonin. I bubu-
lonin. Ia kishte dhënë koka
pastaj…

Për inatin tënd, or vëlla, s’e
hedh dot në erë gjithë veprën
time.

Ç’ndodhi kështu?

Vetëm ne shqiptarët vajtkemi
qorrazi pas të tjerëve. Ndryshe
bota… Bota llogarit çdo gjë!

Me të gjitha këto, Milto Sotir
Gurrës, s’i kishte ngelur qejfi.

Përkundrazi! E ngrinte e vinte
në intimitet. Po Aleksei
Maksimoviç! Asnjëherë në
emër letrar.

Kur do të bënte përmbledhjen
e gjithë tregimit, s’iu ndenj pa
rrëfyer për Gorkin se, mbas
gjithë asaj bisede, kishte hapur
sirtarin pastaj, i kishte
dorëzuar dorëshkrimin, të rua-
jtur me kujdes, për aq kohë,
nëpër dosje… Dhe e kishte
zënë për krahu e kishte futur
në shoqëri me artistë e me
shkrimtarë. E kishte njohur
dhe me Shaliapinin e famshëm
në atë rast… E kishin pirë
vodka… E kishin bërë romuze.
Kështu rrëfente Miltoja për
vitet e rinisë së tij. Dhe i largo-
hej të zbehtit e fytyrës. Faqja i
skuqej atëherë dhe i
zhdukeshin rrudhat e ple-
qërisë, që të tëra.

Ne shastisnim. S’dinim ku ta
mbanim më parë mendjen…
te kultura e tij prej enciklope-
disti apo te fjala poetike!
Gjithsesi, e përcillnim me
ndere, kur afronte dreka… E
vinim në mes dhe e nisnim. Ai
shëmbëllente me Sokratin e
lashtë. Dhe… ec e ndalo. Si në
bisedat sokratike… më!
/Exlibris.al

Kur Milto S. Gurra 
takoi Maksim Gorkin

NGA HYJNI CEKA

110 vjet më parë, në dhjetor
të vitit 1909 me vendim të
Kongresit të Elbasanit do të
krijohej normalja e parë e
Elbasanit, si i parë institucion
në vend që do të përgatiste
mësues e do të përhapte
gjuhën shqipe në të gjitha
trojet shqipfolëse.
Të shumta kanë qenë

aktivitetet me rastin e kësaj
datë të shënuar, jo vetëm për
Elbasanin.
Normalistët e ftuar ndanë
mes tyre kujtimet dhe traditat
e një arsimi dhe kulture që do
të jetojnë gjatë në këtë qytet.
Mësuesit e parë të normales
do të pushtonin të gjitha tro-
jet shqiptare, që nga zonat e

thella malore, Kosova,
Çamëria apo në çdo cep ku
duhej përhapur gjuha
amtare, pa të cilën një komb
është i destinuar të zhduket.
Normalja e Elbasanit mban
titullin e lartë “Nderi i
Kombit” akorduar nga
Presidenti i Republikës.
/KultPlus.com

Përvjetori ii NNormales ssë EElbasanit, sshkolla qqë uu hhap 1110 vvjet mmë pparë

PRISHTINË, 112 DHJETOR - Është
hedhur shorti për çerekfinalet e
Digitalb Kupës së Kosovës në
futboll. Shorti ka sjellë përballje
interesante, ku spikat përballja

në mes të Drenicës dhe Gjilanit.
Kampioni vjeshtor, Ballkani, ka
punë me Dukagjinin e Klinës,
kurse fituesi i Kupës në edi-
cionin e kaluar, Feronikeli, do të

luajë ndaj skuadrës nga Liga e
Parë, Lirisë. Interesante do të
jetë edhe përballja në mes të
Prishtinës dhe Vushtrrisë.
Ndeshjet e këtij rrethi do të

zhvillohen më 8 dhe 9 shkurt të
vitit të ardhshëm. Çiftet e 
çerekfinaleve: Drenica-Gjilani,
Dukagjini-Ballkani, Liria-
Feronikeli, Prishtina-Vushtrria.

Përballje iinteresante nnë ççerekfinale ttë KKupës 

Tri klube në ndjekje të
Kastriot Rexhës

Tri klube të IPKO Superligës së
Kosovës në futboll janë në ndjekje të
sulmuesit Kastriot Rexha. Gazeta
mëson se Drita, Ballkani dhe Llapi
kanë shfaqur interesim për sul-
muesin shtatlartë. Rexha dhe disa
lojtarë të tjerë janë liruar nga
skuadra aktuale, Feronikeli.
Sulmuesi ende nuk ka folur për të
ardhmen, por besohet se ai nuk do
të djersitë fanellën e "Niklit" në
pranverë.   

Neziri konfirmon
largimin nga
Dukagjini 

Portieri Flamur Neziri për-
fundimisht është larguar nga
skuadra e Dukagjinit të Klinës.
Lajmin e ka konfirmuar vetë portieri
Neziri nëpërmjet një postimi në
"Facebook". "Falënderoj Klubin e
Dukagjinit për bashkëpunimin.
Falënderoj kryesinë, trajnerët, fut-
bollistët, ekonomët dhe tifozët
'Hithat'. Nga janari nuk jam pjesë e
KF Dukagjini. Qytetit të Klinës dhe
klubit i dëshiroj suksese në
vazhdim!", ka shkruar Neziri.

Interi nis bisedimet
me Veronën për
Rrahmanin 

Lideri aktual në Serinë A, Interi,
është duke menduar për transferime
në muajin janar. Sipas asaj që shkru-
an Gianluca di Marzio, drejtuesit
zikaltër janë takuar me ata të
Veronas për të biseduar për dy fut-
bollistë: mesfushori afrikan
Ambrabat, i cili është marrë me të
drejtë blerje nga Verona te Club
Brugge për 3,5 milionë euro. Vlera e
tij, me sezonin që po bën, ka shkuar
15 milionë euro. Emri tjetër është
mbrojtësi i Kosovës, Amir Rrahmani,
që intrigon shumë pasi i ngjan
Skriniar në vitin e tij të parë në
Serinë A, kur erdhi me Sampdorian.
Ende nuk ka një shifër apo vlerë të
Rrahmanit por, sipas asaj që është
mësuar paraprakisht, vlera e mbro-
jtësit prek thuajse 8-10 milionë
eurot për Veronan.

SHKURT 

Veton ZZYMBERI 

PRISHTINË, 112 DHJETOR - Sportistët e
xhudos, në krye me trajnerin Driton
Kuka, vazhdojnë t'i bëjnë krenarë 
shqiptarët anembanë botës me sukseset
që po arrijnë në garat ndërkombëtare.
Xhudistja Distria Krasniqi ka shkëlqyer të
enjten në Mastersin e xhudos, në
Qingdao të Kinës, pasi e ka fituar medal-
jen e artë. Distria me ippon në shënim të
artë e mposhti mongolezen Narantsetseg
Ganbaatar, për ta fituar medaljen e artën
në kategorinë -48 kilogramë, ku pjesë-
marrës ishin 32 garuesit më të mirë të
kësaj kategorie nga e gjithë bota. Në fakt,
Krasniqi arriti katër fitore. Ajo rrethin e
parë e kaloi pa luftë, më pas mposhti
Katharina Menz të Gjermanisë, ndërsa në
çerekfinale mundi Orgintsetseg
Galbadrakh të Kazakistanit. Në gjysmëfi-
nale kaloi pengesën Urantsetseg
Munkhbat të Mongolisë. Ky triumf i solli
Distrias 1800 pikë për normën Olimpike
"Tokio 2020". Pas këtij suksesi, trajneri
Driton Kuka e ka lavdëruar sportisten
Krasniqi. "Pak vëmendje ju lutem.
Kosova gjithandej në Kinë. Urime e arta,
Distria! Dhuratën më të bukur të
ditëlindjes ia dhurove vetes me djersë e
mund por, jo vetëm. Shqiptarët në mbarë
botën, krenarë me ty! Trajneri në veçan-
ti", ka shkruar Kuka në llogarinë e vet në
"Facebook". Ndërsa
i menjëhershëm ka qenë edhe reagimi i

kryeministrit në largim të Republikës së
Kosovës, Ramush Haradinaj. Ai ka thënë
se xhudistja Distria Krasniqi i bëri të
gjithë shqiptarët krenarë me suksesin e
arritur në Kinë. "E shkëlqyeshme, e
mrekullueshme dhe e artë, kjo është
xhudistja jonë, Distria Krasniqi, e cila na
bëri krenarë me fitoren e medaljes së artë
në Mastersin e xhudos, në Qingdao të
Kinës. Çdo fitore e sportistëve tanë është
fitore dhe lartësim i imazhit të Kosovës
nëpër botë. Ju jemi borxhli për secilin
sukses që na jepni emocion të veçantë.
Faleminderit!", ka shkruar Haradinaj në
profilin e vet në "Facebook". Të enjten
garoi edhe Nora Gjakova në kategorinë

deri në 57 kilogramë, por kampionia,
njëherësh nënkampioni e Evropës, u
ndal në luftën e parë nga Jisu Kim e

Koresë së Jugut. Sot (e premte) garon
edhe xhudisti Akil Gjakova në kategorinë
-73 kilogramë.

Distria s’njeh kundërshtar
në Kinë, rrëmben të artën

Distria Krasniqi e rrëmbeu medaljen e artë në Mastersin e xhudos, në Qingdao të Kinës, pasi e
mposhti mongolezen Narantsetseg Ganbaatar. Trajneri Driton Kuka dhe kryeministri në largim
Ramush Haradinaj e kanë vlerësuar lart suksesin e Krasniqit, duke thënë se ajo me suksesin e
arritur i ka bërë edhe një herë krenarë të gjithë shqiptarët anembanë botës

CYRIH, 112 DHJETOR - Roger
Federeri nuk e ka shumë mend-
jen tek e shkuara dhe për të nuk
ka shumë rëndësi nëse e kon-
siderojnë "më i madhi i të gjitha
kohëve". Tenisti 38-vjeçar men-
don për të ardhmen.

Pavarësisht moshës, ai synon të
fitojë sërish. "Objektivi im nuk
është ai që të kujtohemi si
tenisti që i theu të gjitha reko-
rdet. Këtë gjë e kam bërë një
herë dhe në disa raste ka qenë
fantastike. Nuk jetoj më me të

shkuarën, por dua të sfidoj të
ardhmen", ka thënë Federeri.
"Unë jam krenar për ato që kam
arritur, por nuk është në tipin
tim t'i bëj këto gjëra, pasi kam të
tjera objektiva për të ardhmen.
Unë ndihem me fat për karri-

erën time dhe punoj fort gjithn-
jë për të qenë në formë ndaj më
të mirëve. Dua që në 2020-n të
fitoj sërish. Ideja që përballem
me gjeneratat e reja më motivon
më shumë", ka përfunduar
Federeri.

Federeri: NNë 22020-nn ddua ffitore ttë rreja 

SHKUP, 112 DHJETOR - Ndeshja gjys-
mëfinale e Ligës së Kombeve,
sipas të gjitha gjasave, do të
luhet në stadiumin "Todor
Proeski" në Shkup. Në një inter-
vistë për Lajm TV, kryetari i
Federatës së Futbollit të
Maqedonisë së Veriut (FFMV),
Muamed Sejdini, ka deklaruar se
kjo ndeshje mund të zhvendoset
në një stadium tjetër vetëm nëse
UEFA e vlerëson si sfidë me
rrezik të lartë. "Ne si federatë,
por edhe ju si gazetarë, duhet të
punojmë që kjo ndeshje të dalë
dhe të jetë një ndeshje ku mbi-
zotëron futbolli. Do të bëjmë
spektakël futbolli, të punojmë
dhe të tregojmë dinjitet futbolli
dhe t'ia shtrijmë dorën njëri-
tjetrit për finalen, qoftë ne apo
Kosova. Ne si federatë gjithçka
do ta kemi në nivelin më të
lartë", ka thënë Sejdini. "Më 18
dhjetor 2019 do të kemi Këshillin
Drejtues dhe do të vendosim
përfundimisht ku do të luhet.
Alternativa e parë është stadiu-
mi në Shkup, por do ta lë një rez-

ervë të vogël nëse Komisioni për
Integritet në UEFA e sheh si
ndeshje me rrezikshmëri këtë
ndeshje, atëherë do të ketë
ndryshime. Megjithatë, them se
ndeshja do të luhet në Toshe
Proeski në Shkup dhe do t'i tre-
gojmë botës se dimë të organi-
zojmë ndeshje të tilla", ka shtuar
ai. Ai foli edhe për biletat shtesë
që Agim Ademi ka thënë se do të
kërkojë nga Federata e

Maqedonisë, duke thënë se
është i gatshëm ta plotësojë këtë
kërkesë. "Jam mik i mirë me
Agim Ademin, por edhe me
Dukën, shpesh udhëtojmë
bashkë. Nuk i lë anash edhe fed-
eratat e Ballkanit. Jemi gjithnjë
bashkë. Jam i gatshëm t'ia përm-
bush kërkesën Ademit", ka
deklaruar Sejdini. Të dy krerët e
futbollit kanë marrëdhënie
shumë të mira bashkëpunimi.

Sejdini: Ne dhe Kosova 
do t'ia shtrijmë dorën 
njëri-tjetrit për finalen

TORONTO, 112 DHJETOR - Clippersat
fituan me rezultat 112-92 ndaj
Torontos në fushën e kësaj të
fundit, ndeshje ku Leonardo rik-
thehej për herë të parë në
Kanada, skuadër me të cilën u
shpall kampion sezonin e fun-
dit. Ylli i clippersave mori fillim-
isht unazën e kampionit para fil-
limit të ndeshjes dhe më pas
realizoi 23 pikë në parket, duke
qenë më i miri për ekipin e tij.
Fiton edhe skuadra e lakersave
ndaj Orlandos (96-87), takim ku
shkëlqeu LeBron James, që real-
izoi një "triple double" (25 pikë,
11 rebounde e 10 asistime).
Sacramento triumfoi 94-93 ndaj

Oklahomës në sekondat e fun-
dit, me Hieldin që realizoi 23
pikë, ndërsa New Yorku e
mposhti me rezultat 124-122
Golden Staten pas kohës shtesë,
takim ku u dallua Morris, autor i
36 pikëve. Fiton edhe ekipi i

Milwaukees me rezultat 127-112
ndaj New Orleansit, ndeshje ku
u dallua Bledsoe, autor i 29
pikëve. Në këtë ndeshje MVP i
sezonit të fundit,
Antetokounmpo, ishte pushim,
por mungesa e tij nuk u ndie. 

Leonard shkëlqen ndaj Torontos,
Lakersat mposhtin Orlandon

Ronaldo: Do ta dëshiroja finalen Juve -
Real

Juventusi mund të takohet në 1/8 e finales në Ligën e
Kampionëve kundër Real Madridit. Ylli i "Zonjës së Vjetër",
Cristiano Ronaldo, ka thënë se do të dëshironte që me ish-
skuadrën e tij të takohet në finale të garës më të fortë në botë.
"Real Madridi është një ekip i jashtëzakonshëm. Por, nëse po
më pyesni mua, unë do të preferoja të takohesha me të në një
fazë të mëvonshme. Nëse do të ofroni t'i takojmë ata në finale,
do të nënshkruaja menjëherë", ka thënë Ronaldo.

Messi: Pres një Real shumë të fortë 

Ylli argjentinas Lionel Messi ka thënë se Real Madridi është një
ekip shumë i fortë, sidomos kur luan në "El Clasico". "E pres
një Real Madrid shumë të fortë. Reali është shumë i mirë në
ndeshje të tilla. Këto janë ndeshje të veçanta, pavarësisht se në
çfarë forme vjen njëri apo tjetri ekip", ka thënë Messi. "El
Clasico" në mes të Barcelonës dhe Realit zhvillohet më 18
dhjetor nga ora 20:00. 

Zidane: Mund ta eliminojmë
Liverpoolin 

Zinedine Zidane me shaka ka thënë se Real Madridi do ta elim-
inonte Liverpoolin në rast përballje në 1/8 e finales së Ligës së
Kampionëve. Reali ka përfunduar në vendin e dytë në Grupin A
dhe një nga kundërshtarët e mundshëm në fazën tjetër është
Liverpooli. "Nëse luajmë kundër Liverpoolit ne do ta elimino-
jmë atë. Ne nuk mund të bëjmë më shumë rreth shortit", ka
thënë Zidane.

Sarri: City, favorit në Ligën e
Kampionëve 

Trajneri i Juventusit, Maurizio Sarri, e parashikon Manchester
Cityn si skuadër favorite për ta fituar Ligën e Kampionëve. Ai
ka bërë me dije nuk dëshiron që në 1/8 e finales të përballet
me Real Madridin. "Në 1/8-at është kualifikuar ajka e Evropës,
por ka skuadra të nënvlerësuara sivjet, shumë të rrezikshme si
Reali i Madridit, për shembull, që dua ta shmang. Ndërsa për
favoritin, duke parë situatën e tij në kampionat, besoj se është
Mançester Siti i Guardiolës", ka thënë Sarri.

Vetteli nga Ferrari mund të kalojë në
McLaren 

Kontrata e Sebastian Vettelit me Ferrarin është e vlefshme edhe
për një vit, pra skadon në fund të vitit 2020, por gjermani nuk e
ka të qartë se në Maranello do t'ia ofrojnë rinovimin. Paraqitja
e tij jo fort bindëse në tri sezonet e fundit dhe shpërthimi i
Charles Leclerc duket se kanë ndikuar në mendimin që kanë
drejtuesit e "Kokëkuqes" për të ardhmen. Lajmet e publikuara
në shtypin francez në lidhje me kontaktet e Lewis Hamiltonit
(nuk mohohen askund) me presidentin e Ferrarit dhe të grupit
FIAT, John Elkan, nuk sugjerojnë se e ardhmja e Seb mund të
jetë sërish në Maranello. Për këtë arsye ai ka nisur të mendojë
për opsione të tjera, ku do të ndihej më i sigurt. Siç ka mësuar
"Marca", Vetteli ka nisur kontaktet me Andreas Seidl, drejtorin
sportiv të McLaren F1, për të qenë pilot i kësaj skuadre nga viti
2021, duke marrë parasysh faktin që McLareni është një nga
makinat në rritje dhe se brenda dy vjetëve do të ketë motorë
Mercedes. Merkatoja e vitit 2021 në Formula 1 duket se do të
ofrojë lëvizje të rëndësishme, që mund ta prekin edhe Max
Verstappen, përveç Hamiltonin.

SHKURT 

REZULTATET 

Cleveland - Houston 110-116
Indiana - Boston 122-117
Orlando - Lakers 87-96
Toronto - Clippers 92-112
Brooklyn - Charlotte 108-113
Chicago - Atlanta 136-102
Minnesota - Utah Jazz 116-127
Phoenix - Memphis 108-115
Milwaukee - New Orleans 127-112
Sacramento - Oklahoma 94-93
Golden State - New York 122-124

Bashkim Bardiqi, shpall të pavlefshme
Diplomën e SHMT. (tek. makin) "Anton Çetta"
Skenderaj

Lëshoj shtëpinë me qira në lagjen Velania,
pa pagesë sepse shtëpia ka nevojë për përku-
jdesje ndërsa shpenzimet mujore ti bëjë vetë
banuesi si: ujë rrym bërllok, Tel: 044-608-626.

Lëshoj banesë me qira, banesa është ndër-
tim i ri dhe gjendet në lagjen "Mati 1" rruga
"Muharrem Fejza" Prishtinë. Tel: 044-686-900.

Lëshoj banesë me qera në lagjen "Mati 1"
përball "Super Vivës", me sipërfaqe mbi 50 m2,
kati dytë me ngrohje, klimë, ashensorë  etj,
çmimi 200 €uro. Tel: 044-185-233.

Lëshoj banesë me qira garsoniere në Ulpian
kati i parë, posedon tre shtretër dhe e mobiluar.
Preferohet për studenta ose studente, 
një qift apo të tjerë. Çmimi është 185 euro. 
Tel: 044-812-875.

Lëshoj garsonjer me qira në lagjen Ulpiana
kati i parë. Banesa është e mobiluar dhe i 
plotëson të gjitha kushtet për banim, preferohet
për një qift apo tre studentë, mund të merret
për kohë të shkurt apo të gjatë. Çmimi është 180
Euro. Tel: 044-812-875.

Urgjentisht kërkoj një banesë me qera ne
Prishtine. Banesa duhet të ketë 1 ose 2 dhoma
gjumi e mobiluar ose bënë edhe e pa mobiluar.
Çmimi prej: 200-250 €. Tel: 045-660-188

Lëshoj lokalin më qira. Lokali është i pasitur
më të gjitha kushtet përcjellëse. Lokali gjendet
në lagjen e Boshnjakëve në Mitrovicë. Për informa-
ta më të hollësishme mund të na kontaktoni në
këtë numër të telefonit: 049-392-275

Lëshoj banesë me qira në Lagjen
Dardania afër "Bill Clintonit", kati tretë,
banesa posedon të gjitha kushtet 
elementare, dy dhoma, kuzhinë e veçanet
me pamje nga parku me çmim sipas 
marrëveshjes tel: 045-891-338 ose 
049-616-139

Lëshoj banesën me qira në lagjen Bregu
i Diellit te Furra "Qerimi2", i ka dy dhoma të
fjetjes, sallon me kuzhinë, shpajz dhe dy 
ballkona. Për info 044/332-640.

Lëshoj banesën me qira në lagjen Bregu
i Diellit te Furra Qerimi2, i ka dy dhoma të
fjetjes , sallon me kuzhinë, shpajz dhe dy
ballkona. Për info 044/332-640.

Lëshoj banesën me qira e cila gjendet
prapa AAK-së me kushte të volitshme dhe
po ashtu me çmim të volitshëm. Për infor-
mata më të hollësishme na kontaktoni në
numrin e tel: viber +37744162783 dhe
049/900-994.

Lëshoj banesën me qira ne lagjen Bregu
i Diellit 2 te banesat e bardha, afër Shkollës
Iliria banesa është dy dhomshe e mobiluar
komplet, për info lajmërohuni në tel:
044/262-940 dhe 049/ 737-867.

Lëshoj banesën me qira, e cila gjendet
prapa AAK-së, me kushte të volitshme dhe
po ashtu me çmim të volitshëm. Për infor-
mata më të hollësishme na kontaktoni në
numrin e telefonit: 044-162-783.

Lëshohet banesa me qira ne qendër të
Prishtinës afër Sheshit Zahir Pajaziti, banesa
është dy dhomshe e mobiluar, lëshohet me
qira prej 1 qershori deri me 1 gusht (dy
muaj), çmimi sipas marrëveshjes. Për 
informata në tel. 044/171-328.

Lëshoj banesën e re me qera në qendër
prapa teatrit Kombëtar, me sipërfaqe prej:
60 m2. Banesa ka një dhomë gjumi, sallon
dhe kuzhinë. Ka të gjitha pajisjet. Çmimi:
300 €uro. Banesa lëshohet për afate të
gjata dhe të shkurtra. Informata në tel:
049\44-888-801 (viber)

Lëshoj banesë me qira, penthouse.
Banesa gjendet te Rrethi i Veternikut në
Prishtinë. Banesa ka 150 m2, dhe ka 3
dhoma, dy banjo, 2 garazha si dhe shpajz.
Për info mund të na kontaktoni në këtë
nume të tel: 049-440-466.

Lëshoj banesën një dhomshe me qira ,
ne lagjen Dardania afër Postës Kryesore
(posta e Madhe) Kroi i Bardhe, banesa
është e mobiluar tërësisht.  Për informata
lajmërohuni në tel: 044/558-894 Prishtinë.

Lëshoj me qira banesën e mobiluar te
salloni i mobileve "ALBED" në Fushë
Kosovë. Banesa i ka 65 metra katrorë dhe
është e gatshme për banim. Më shumë
informata në: 044/706-079.

Lëshoj banesën me qira në lagjen
"Ulpiana" në Prishtinë, afër AAK-së. Banesa
është e mobiluar komplet. Për informata
mund të na kontaktoni në këtë numër të
telefonit: 044-162-783, si dhe në të njëjtin
numër në viber. 

Kërkojmë 4 bashkëbanuese, studente,
banesa gjendet te Parku i qytetit, kati i I-rë,
ka 3 dhoma, banjo , ballkon, çmimi për per-
son është 50 euro plus shpenzimet .   Për
info: 045/699-221.

Lëshohet me qira banesa në lagjen
Bregu i Diellit te furra Qërimi 2. Banesa
është në katin e tretë, ka sallon dhe kuzhinë
si dhe dy dhoma të fjetjes. Numri i tele-
fonit: 044 332 640. 

Lëshohet banesa me qira në Prishtinë
në lagjen "Ulpiana", afër AAK-së. Për infor-
mata lajmërohuni në tel: 044/162-783

Lëshoj banesë me qira në Ulpianë, tek
Fontana në: E 30-3A, nr.27, kati -IV-. Çmimi
sipas marrëveshjes në info: 044-132-368.

Kërkoj dy bashkëbanuese, mundësisht
të cilat janë duke punuar. Banesa gjendet
në qendër të qytetit në Prishtinë përball
Prokurorisë së shtetit (ish-ndërtesa e 
OSBE-së, ose ish-ndërtesa e Bankës së
Lubjanës), rruga "Hajdar Dushi", afër
shtabit kryesor të Policisë së Kosovës.
Banesën mund ta shiheni çdo ditë. Numri i
telefonit: 049/402-518.

Shesim banesën dy dhomëshe në
Ulpiana D8 h3 Nr 15 kati 3 ndërtim i vjetër,
e rinovuar komplet, me nxemje të qytetit ,
çmimi 77 000€. Informatat tel:049/400-958
dhe 044/627-387

Lëshoj banesën e pamobiluar (garson-
ierë) me qira. Banesa, e cila gjendet rrugës
për në Gërmi, 150 metra afër Kolegjit
Amerikan A.U.K, ndodhet në katin 5. Çmimi
130 euro. Tel: 049/705-503 dhe 
049/662-211.

Lëshoj garsonierën me qira 13 m2 kati i
IV (katër) në Lagjen Ulpiana. Çmimi 150
euro. Për info: 044/637-546.

Lëshoj banesën me qira në lagjen
Ulpiana  objekti C7 kati i 3 hyrja e II-të nr 11
ka 50 m2 dy dhomshe , një banjo, kuzhinë
të gjitha të reja, është e përshtatshme  për
zyre edhe apo ordinancë. Për informata nr
tel; 044/641-524 dhe + 46705793508.

>> SHPALLJE TË VOGLA <<

NJOFTIM PËR
ZHVENDOSJE TË

ZYRËS 
Të nderuar klientë dhe palë të interesuara, 
Ju njoftojmë se Zyra Qendrore e kompanisë
së sigurimeve Sigma Interalbanian Vienna
Insurance Group Sh.A. Dega Kosovë do të
zhvendoset në adresën e re, që është: 
• Aktash, Rr. Edmond Hoxha nr. 27 (afër
udhëkryqit tek menza e studentëve),
Prishtinë 10000, Republika e Kosovës 

Data e planifikuar/propozuar dhe për zhvendosjen
e zyrës qendrore është 23.12.2019. 
Ne do të vazhdojmë të jemi në dispozicionin
tuaj për t'ju ofruar shërbimet e kompanisë
tonë të sigurimeve në adresën e re të
lartshënuar të Zyrës Qendrore. 
Ju faleminderit për mirëkuptimin dhe ju
mirëpresim në zyrat e reja! 

NOTICE 
FOR OFFICE
TRANSFER 

Dear clients and interested parties, 
We inform you that the Head Office of insur-
ance company Sigma Interalbanian Vienna
Insurance Group Sh.A. Kosovo Branch will
move to the new address, that is: 
• Aktash, Edmond Hoxha Str. No. 27 (near
the crossroads of the student mess canteen),
Prishtina 10000, Republic of Kosova 

The planned/proposed date for the Head
Office transfer is 23.12.2019. 
We will continue to be at your disposal to
offer our insurance company's services at the
above new Head Office address. 
Thank you for your understanding and
welcome to the new offices! 

OBAVIJEST
O ZAMJENI 

KANCELARIJE 
Dragi klijenti i zainteresovane strane, 
Obave{tavamo vas da ~e glavno sedi{te 
osiguravajuc~eg dru{tva Sigma Interalbanian
Vienna Insurance Group Sh.A. Filijala Kosova
preseliti na novu adresu, a to je: 
• Aktash, UUl. EEdmond HHoxha bbr. 227 ((blizu
raskrsnice sstudentske mmenze), PPri{tina 110000,
Republika KKosova 

Planirani/predlo`ni datum preseljenja kancelarije
na novu adresu glavnog sedi{ta je 23.12.2019. 
Me ~emo i dalje biti na va{em raspolaganju da
vam pru`imo usluge na{eg osiguravajuc~eg
dru{tva na gore navedenu novu adresu glavne
kancelarije. 
Hvala vvam nna rrazumevanju ii ddobrodo{li uu nnove
kancelarije!

SIGMA INTERALBANIAN VIENNA INSURANCE GROUP SH.A. - DEGA KOSOVË
Qyteza Pejton, Rr. Ukshin Hoti Nr.13, Prishtinë, Republika e Kosovës 

Tel.+381 38 246 301, Fax. +381 38 246 302 www.sigma-ks.net info@sigma-ks.net

SIGMA INTERALBANIAN VIENNA INSURANCE GROUP SH.A. DEGA KOSOVË 


